
MINUTI

Il-Minuti tal-Laqgħa Nru 100, li saret fl-24 ta’ Novembru 2021, ġew konfermati. 

IĊ-CHAIRPERSON (Onor. Beppe Fenech Adami): Good afternoon u s-sena t-tajba peress li din hija l-ewwel laqgħa għal din is-sena. Tajjeb li ngħid li l-ġimgħa l-oħra ma sarux laqgħat minħabba li kien hemm numru ta’ Membri minn dan il-Kumitat li kienu ndisposti. Allura din hija l-ewwel opportunità din is-sena, minn meta reġa’ beda jiltaqa’ l-Parlament, li seta’ jiltaqa’ dan il-Kumitat. 

KORRISPONDENZA

IĊ-CHAIRPERSON: Infakkar lill-Kumitat li fis-26 ta’ Novembru 2021 s-Sur Paul Apap Bologna, kif mitlub fl-aħħar laqgħa, kien bagħat kopja tal-preżentazzjoni li kienet saret mill-kumpanija tiegħu lir-rappreżentanti tal-Gvern dwar il-proposta tagħhom għal power station ġdida fil-pajjiż. Din il-power point presentation diġà ġiet iċċirkolata lill-Membri ta’ dan il-Kumitat. 

Nistgħu issa ngħaddu għall-item li jmiss fuq l-aġenda.


KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD. BY ENEMALTA CORPORATION”.

IĊ-CHAIRPERSON:  Illum dan il-Kumitat reġa’ talab lill-Onor. Konrad Mizzi sabiex ikompli d-depożizzjoni tiegħu. Niftakru li s-Sur Mizzi kien ġie msejjaħ quddiem dan il-Kumitat, imbagħad kien hemm perjodu fejn kien indispost u allura ma ġiex imsejjaħ għal numru ta’ laqgħat, u wara li ġejna nfurmati li issa qiegħed f’kundizzjoni ta’ saħħa li jista’ jerġa’ jattendi dan il-Kumitat, tlabnih biex jerġa’ jiġi jkompli jixhed. Għaldaqstant nitlob li jissejjaħ l-Onor. Konrad Mizzi sabiex jidħol f’din il-kamra u jkompli jixhed. Nitlob ukoll sabiex il-media li hawn preżenti barra l-kamra jitħallew jidħlu fil-kamra.

L-Onor. Konrad Mizzi, akkumpanjat mill-Avukat Jean Paul Sammut u mill-Avukat Carol Peralta, l-assistenti legali tiegħu, daħlu fil-Kamra tal-Kumitat.

ONOR. KONRAD MIZZI: Good afternoon u s-sena t-tajba. 

IĊ-CHAIRPERSON: Good afternoon. Ninforma lill-membri tal-media li jistgħu jiġbdu filmati għall-ewwel ftit minuti tad-depożizzjoni tal-Onor. Mizzi imbagħad ikunu jistgħu jħallu l-Kamra. 

Onor. Mizzi, inti taf li kont diġà ġejt imsejjaħ biex tagħti d-depożizzjoni tiegħek quddiem dan il-Kumitat u kont ingħatajt il-ġurament. Jien qed nifhem li għad baqagħlek l-aħħar parti tal-presentation tiegħek, u t-tama tagħna hija li llum din il-presentation tiġi fi tmiemha, biex imbagħad inkunu nistgħu ngħaddu għall-mistoqsijiet, imbagħad għal xhieda oħra skont kif ikun il-każ.  Għaldaqstant nistiednek biex, jekk jogħġbok, tkompli d-depożizzjoni tiegħek. Infakkrek li inti għandek bl-istess ġurament li kont ħadt f’laqgħa preċedenti, jiġifieri li trid tgħid il-verità, il-verità kollha, u xejn inqas mill-verità. 

ONOR. KONRAD MIZZI: Grazzi, Mr Chairman. Grazzi wkoll lill-Membri ta’ din il-Kamra, lill-Awditur Ġenerali u lit-team kollu tiegħu li jinsabu hawnhekk illum.

Nibda billi nawguralkom is-sena t-tajba because this is the first sitting of the new year.  Se nkompli minn fejn tlaqt qabel il-festi. 

IĊ-CHAIRPERSON: Però importanti li nfakkrek li fl-aħħar seduta, meta daqqu l-4:00 p.m. kont għedtilna li you needed just another 20, 25, 30 minutes. Dak kien mingħalija d-diskors. 

ONOR. KONRAD MIZZI: Mhux 30 minuta, imma se nagħmel ħilti biex inlesti kollox. 

IĊ-CHAIRPERSON: Iva, imma importanti li llum għandna sagħtejn li fihom għandek tal-inqas tlesti l-presentation tiegħek.

ONOR. KONRAD MIZZI: That is my intention. Ovvjament, jekk ikun hemm ħafna mistoqsijiet in between...

IĊ-CHAIRPERSON: Naturalment. Hekk hu.

ONOR. KONRAD MIZZI: Jien qiegħed hawnhekk bħala Membru Parlamentari kif ukoll ex Ministru li kont responsabbli għas-settur tal-enerġija, u kont ukoll ministru f’diversi dekasteri oħra. Jien aċċettajt li niġi hawnhekk u nispjega l-proġett għall-qalba għall-gass mill-heavy fuel oil (HFO) fil-kuntest tar-rapport tal-Awditur Ġenerali, li kien rapport estensiv ħafna. Għaldaqstant se nkompli minn fejn ħallejt id-darba l-oħra. 

Din hija t-tielet seduta li qiegħed nixhed fiha, u fl-aħħar laqgħa weġibt ukoll għal xi mistoqsijiet li saru during the course of the intervention. In-National Audit Office (NAO) għamlu xogħol estensiv ħafna.  Dan huwa rapport ikkumplikat u għalhekk kelli bżonn nispjega.  Jien persważ li għandkom ħafna mistoqsijiet dwaru u għaldaqstant huwa importanti li nagħtu lil dan ir-rapport l-importanza kollha li għandu bżonn. 

Fl-aħħar sessjoni spjegajna għalfejn kien hemm bżonn dan il-proġett, għalfejn kellna bżonn power station, u għalfejn dak iż-żmien, jiġifieri back in 2013, kien hemm bżonn investiment.  Spjegajna wkoll għalfejn l-Awditur Ġenerali qabel mal-assessment li kien hemm bżonn dan il-proġett u għalfejn qablet ukoll il-Kummissjoni Ewropea. 

L-Awditur staqsa għalfejn morna għal proġett wieħed u mhux għal żewġ proġetti għax qal li stajna qsamnih fi tnejn, jiġifieri stajna għamilna l-provvista tal-gass għalih u l-proġett tal-power station proġett separat, u aħna spjegajna għalfejn ittieħdet din id-deċiżjoni, u ċjoè biex nimmitigaw ir-riskji ta’ Enemalta. Il-policy imperative tal-Gvern Laburista dak iż-żmien taħt it-tmexxija ta’ Dr Muscat, u li jien kont parti minnu, kienet li naqilbu mill-HFO għall-gass, u li mmorru għal energy mix li kienet tinkludi r-renewable energy u l-interconnector. Filwaqt li kellna lower risk permezz tal-fixed price għall-ewwel ħames snin f’dak li għandu x’jaqsam mal-enerġija bil-gass, aċċettajna wkoll daqsxejn riskju fis-suq permezz tal-interconnector, fejn użajna market mechanisms. Tajjeb ngħid ukoll li dak iż-żmien id-domanda kienet żdiedet għal 459 megawatts (MW), li wkoll kienet xi ħaġa straordinarja għall-pajjiż. 

Tkellimna wkoll dwar ċerti artikli li deheru fil-gazzetti, u staqsejtu dwar ir-rapport tal-ġurnal The Guardian. Jien kont ippruvajt nirrispondi u spjegajt li ta’ ElectroGas kienet l-orħos offerta li konna rċevejna; fil-fatt kienet 20% orħos mit-tieni offerta. ElectroGas għażlu l-gas procurement mechanism huma, jġifieri l-Gvern u Enemalta ma marrux għall-hedging huma, imma ħallew dak is-sogru fuq ElectroGas. Tajjeb nispjega wkoll li meta tqabbel prezz ma’ ieħor trid tinkludi l-ispejjeż kollha, bħal shipping costs, eċċ., u meta wieħed jagħmel dan isib li  l-prezzijiet li ġibna huma prezzijiet tajbin, mhux biss fir-realtajiet tal-lum fejn il-prezz tas-suq huwa tliet darbiet ogħla mill-prezz li qed inħallsu aħna, però anke jekk wieħed iħares lejn qabel ma’ morna għall-ftehim ma’ ElectroGas – aħna konna għamilna analiżi tal-prezzijiet tal-gass kollha mill-2010 sa meta beda l-kuntratt – fejn f’70% tal-każijiet il-prezz ta’ ElectroGas kien ferm orħos mis-suq. Il-fixed price kien jinvolvi element ta’ hedging, kemm tal-prezz tal-gass kif ukoll tal-exchange rate, però ntenni li dak il-hedging ma sarx minn Enemalta; aħna kkuntrattajna ma’ ElectroGas biex jagħtuna prezz fiss. Spjegajna għalfejn morna wkoll għal soluzzjoni mhux permanenti, jiġifieri għall-floating storage unit (FSU) meta qabel l-elezzjoni konna tkellimna fuq onshore tanks, u għedna li morna għal din is-soluzzjoni għax kienu safer, jiġifieri on safety grounds, u għax xtaqna li dawk it-tankijiet jitilqu minn Delimara ġaladarba l-pipeline tal-gass iseħħ. U meta kont Ministru jien bdejna naħdmu mill-ewwel fuq dan il-proġett u fil-fatt il-proġett tal-pipeline ġie approvat darbtejn meta kont Ministru, bħala PCI project of common interest. Ħadna wkoll il-fondi biex saru l-istudji u saru l-ewwel preparatory works, kemm fi Sqallija kif ukoll ġewwa Malta, minn kumpanija Belġjana. Fehemna kif il-proġett seta’ jiġi dovetailed mal-pipeline mal-Italja, li dwaru kienu saru l-istudji kollha meta kont Ministru. 
Fhimna wkoll kif iffinanzjajna t-traħħis tat-tariffi tad-dawl sena wara l-elezzjoni, minkejja li l-proġett ta’ ElectroGas kien għadu ma bediex, u dan għax tlabna €30 miljun upfront payment min-naħa ta’ ElectroGas. Iddiskutejna wkoll is-security of supply u l-famuża garanzija li kien ta l-Gvern, liema garanzija llum m’għadhiex teżisti, u ElectroGas ħallsu lill-Gvern ‘il fuq minn €10 miljun għal din il-garanzija. Tkellimna wkoll dwar il-proċess kif din ġiet approvata mill-Kummissjoni Ewropea. 

Spjegajt ukoll dwar l-interconnector u l-prezzijiet tal-interconnector. Dak iż-żmien, meta dħalna għall-agreement, il-prezzijiet kienu għadhom baxxi, però l-forecasts kienu li l-prezzijiet tal-interconnector kienu se jiżdiedu. Fil-fatt sal-2017 il-prezzijiet tal-interconnector kienu żdiedu b’40, u llum il-ġurnata kważi iktar milli rduppjaw. Spjegajna wkoll li meta sar il-comparison tal-prezzijiet bejn l-interconnector u ElectroGas wieħed ma kienx qed iqabbel like with like għax fil-bidu nett ElectroGas kienet qed topera open cycle, jiġifieri kienet għadha fil-commissioning phase, filwaqt li issa qiegħda topera bħala combined cycle u allura hija effiċjenti. Barra minn hekk ma ġiex inkluż fil-prezz in-nefqa li saret fl-infrastruttura tal-interconnector, il-financing, il-manutenzjoni u l-operations tiegħu. Għalhekk huwa importanti li meta wieħed iqabbel, jagħmel dan like with like. Intom tafu, għax taqraw il-gazzetti u taraw il-BBC,  l-iSky News, u Tgcom, li l-prezzijiet tal-elettriku fl-Ewropa żdiedu m’għola s-sema. Bħalissa qed ikun hemm ġranet fejn il-prezz fuq l-interconnector qed jitla’ sa 37 cents per unit, kontra l-ispiża tal-gass biex tiġġenera unit tal-elettriku, li hija 6.7 cents, jiġifieri 6.7 cents kontra 37 cents. Qed inqabbel variable ma’ variable. Ovvjament il-prezz fiss tal-interconnector mhux qed neħduh into consideration għax dak diġà ġie nvestit. B’hekk nistgħu naraw li bħalissa l-enerġija ġġenerata permezz tal-interconnector kważi tiswa’ sitt darbiet iktar minn dik iġġenerata mill-gass. Kien hemm perjodu – għax irridu ngħidu l-verità u ngħidu kollox – fejn il-prezz kien iktar baxx, però on average... U dik hija r-raġuni għalfejn għandna mix, biex wieħed ikun jista’ jħallat iktar. Apparti minn dan kollu tkellimna wkoll fuq il-famuż single point of failure, li sfortunatament għandek bl-interconnector, fis-sens li jekk jinqata’ dan il-cable, kif kien ġara ftit taż-żmien ilu, Malta tispiċċa m’għandhiex biżżejjed enerġija. U kien għalhekk li bilfors kellna bżonn power station.

Il-famuż artiklu ta’ The Guardian ma stajtux tagħżlu perjodu aħjar biex tqajmuh, għax illum il-ġurnata l-fixed price tal-gass li għandna permezz tal-kuntratt ta’ ElectroGas, tant huwa irħis ikkomparat mal-market rate, li hija xi ħaġa straordinarja. Id-darba l-oħra intom għedtu li l-artiklu jgħid that Government is paying hand over fist for gas prices, u llum il-ġurnata dan l-artiklu għandu jinqara li l-Istate Oil Company of Azerbaijan Republic (SOCAR) is losing hand over fist għax il-prezz fis-suq li qed iħallsu għalih hija xi ħaġa straordinarja. Il-konsumaturi dak iż-żmien riedu ċertezza, u għalhekk morna għal fixed price għax fl-2013 ridna li nraħħsu t-tariffi, wegħedna li se nraħħsuhom b’25%, u bil-prezz fiss li ġibna aħna stajna nkunu ċerti li għal ħames snin sħaħ Enemalta kienet se tħallas “tant” flus għall-fuel tagħha, u permezz ta’ hekk konna moħħna mistrieħ li t-tariffi jistgħu jibqgħu dejjem 25% orħos milli kienu fi żmien Gvern Nazzjonalista – xi ħaġa li konna wegħedniha lill-poplu Malti u Għawdxi u allura wettaqniha mill-ewwel – u t-tieni dimension kienet li Enemalta setgħet taqla’ l-flus. Fil-fatt, fit-tliet snin li domt Ministru jien, Enemalta kienet għamlet qligħ ta’ madwar €100 miljun. It-tielet dimension kienet dik ta’ predictability, jiġifieri li Enemalta setgħet tkun f’pożizzjoni li it predicts its cost base, jiġifieri tkun taf kemm tiswa’ l-ispiża tagħha. Dak iż-żmien Enemalta kienet f’pożizzjoni, kif kienu jgħidulna l-credit rating agencies, li kienet insolvent, falluta, u allura ma setgħet qatt tieħu riskju u bilfors kellha bżonn il-predictability. Dak iż-żmien, fl-2012, Enemalta kienet tonfoq €350 miljun fix-xiri ta’ żejt, filwaqt li llum dak l-infieq fuq fuel naqas għal €130 miljun; tnaqqis ta’ €220 miljun fis-sena. Il-flus li ntnefqu inqas fissru aktar effiċjenza għal Enemalta, traħħis fit-tariffi u f’ħafna affarijiet oħrajn. B’hekk Enemalta naqqset l-ispejjeż, naqqset il-kontijiet, u fi tliet snin għamlet ukoll €100 miljun qligħ. 

Tajjeb ngħid li fir-rapport ta’ The Guardian, għax fittixtu u qrajtu fid-dettall wara li ġibtuh għall-attenzjoni tiegħi, hemm nota ċara li tgħid all numbers are estimates based on exchange rate and other variable factors, jiġifieri għamlu discretion point tajba. Għax meta tagħmlu l-mistoqsijiet u nkun nista’ nirrispondi, nirrispondi, imma meta ma nkunx nista’ nirrispondi mmur lura, nagħmel ir-riċerka, u niġi lura b’risposta. Tajjeb ngħid li fl-istess artiklu ta’ The Guardian hemm ukoll li “there is no suggestion of wrongdoing by any of the parties involved”. Jiġifieri dawn mhux qed jgħidu li kien hemm xi korruzzjoni jew xi wrongdoing f’dan il-kuntratt. Tajjeb ngħid ukoll li min jagħmel il-hedge ma jaqlax flus, għax intom bdejtu tgħidu li SOCAR qalgħu l-flus mill-hedge. L-ewwel nett la l-Gvern u lanqas Enemalta m’għamlu hedging, u ElectroGas kellha l-obbligu li tipprovdilna prezz fiss; kif jagħmluh was their business, but it was their obligation li jagħmluh. Tajjeb nispjegaw lill-poplu Malti u Għawdxi li min jagħmel hedging ma jaqlax flus; għalhekk jeżistu l-financial institutions u l-energy trading financial institutions tal-banek, għax huma jieħdu r-riskji u ħaddieħor jieħu position. Tajjeb ngħidu wkoll illi kieku Enemalta ħadet dak ir-riskju l-banek kienu jitolbuha tagħmel depożitu ta’ madwar €200 miljun, biex jekk il-prezz jogħla jew jinbidel Enemalta jkollha tħallas dawk il-flus into cash margining u Enemalta qatt ma setgħet tkun f’pożizzjoni li tieħu dak ir-riskju. 

Meta qrajt l-artiklu ma stajtx nifhem ma’ xiex bdew iqabblu like with like għax it-transport costs ivarjaw skont minn fejn tkun qed tibgħat il-gass, il-prezz tal-liquefied natural gas (LNG) u l-gass naturali mhuwiex l-istess imma jvarja, u l-prezz ivarja wkoll jekk tixtri spot prices index jew long term agreements. Jiġifieri jien ma nafx xi prezzijiet qabblu. Tajjeb ngħidu li back in 2013, meta għamilna l-kuntratt, il-maġġoranza tal-kuntratti tal-gass madwar id-dinja kienu long term contracts. Fil-fatt 70% tal-kuntratti kienu long term contracts. Barra minn hekk jien ma nafx x’parametri qabblu: kwantitajiet; transport costs; il-kwalità tal-gass, li għandu impatt fuq l-effiċjenza; minn fejn ġie l-gass, jekk hux mill-Greċja, jew mill-Italja, jew mit-Turkija... Għax meta tqabbel trid tagħti daqsxejn iktar specifics. U għalhekk dakinhar jien ma weġibtx għall-mistoqsija imma kelli bilfors nagħmel ftit aktar riċerka. 

Punt li ma semmejtx l-aħħar darba kien li permezz ta’ investiment li sar f’magni ġodda dawn beda jkollhom effiċjenza ta’ madwar 52%, u allura ħafna mill-fuel li jintefa’ fil-magni qed jintuża kif suppost u ma jinħeliex, mentri ovvjament il-power station tal-Marsa kienet fuel guzzler, qisu għandek karozza antika b’magna ineffiċjenti li allura tkun taħli ħafna fuel. 

Jekk niftakar sew, l-aħħar darba staqsejtu wkoll għalfejn jintużaw l-energy traders. Tajjeb ngħid li Enemalta m’użat ebda energy trader; il-prezz ta’ ElectroGas, permezz tat-tender, kien orħos b’madwar 20%. Dan kien sar permezz ta’ proċess kompettitiv, jiġifieri l-hedging ma sarx minn Enemalta imma kienet responsabilità ta’ ElectroGas li jiffissaw il-prezz. Tajjeb ngħid ukoll li ħafna drabi meta inti tixtri dirett mill-producer u mhux mingħand a trader, tkun trid tixtri bilfors l-output kollu ta’ impjant. Issa hawn Malta l-output tagħna huwa żgħir ħafna, u ma tistax taqbad tmur fuq refinery partikolari, jew f’dan il-każ fuq impjant tal-gass u tgħidilhom li se tieħu l-output kollu tagħhom at one particular point in time għax m’għandniex dawk il-volumi. Allura ElectroGas kellhom imorru għand trader min-naħa tagħhom u mhux min-naħa tagħna. Għalhekk jintużaw l-energy traders. Kieku konna pajjiż ferm ikbar ikunu jistgħu jintużaw purchasing methods differenti. Tajjeb ngħid ukoll li l-misconception hija li Enemalta tixtri l-LNG. Fil-fatt Enemalta ma tixtrix l-LNG, hija ElectroGas li tixtri l-LNG; Enemalta tixtri l-elettriku mingħand ElectroGas u mingħand Shanghai Electric, u tixtri wkoll in-natural gas, li mhuwiex LNG. Jiġifieri ElectroGas kellhom jinvestu f’impjant fejn lil dan il-gass li jkun in liquid format u bħala volum ikun ferm inqas, jaħżnuh fil-vapur, meta jkollhom bżonnu jitfgħuh ġol-pipeline, jitwassal fuq l-art fejn hemm regas unit, liema unit jiftaħ dan l-LNG into natural gas.

IĊ-CHAIRPERSON: Ħa ninterrompik. Dwar l-artiklu ta’ The Guardian, l-argument huwa li għandna sitwazzjoni f’Malta fejn minflok ElectroGas qiegħda tixtri l-gass hi direttament, daħlet bħala intermedjajru lil SOCAR, SOCAR jixtri mill-Ażerbajġan, ikun hemm mark-up fil-bejgħ bejn SOCAR u ElectroGas, u dak il-mark-up jiġi mgħoddi lil Enemalta. L-argument ta’ The Guardian huwa li SOCAR, bħala l-middleman f’din it-tranżazzjoni, qiegħed hemm biss biex jogħla l-prezz. U fl-ewwel analiżi li jagħmel dan ir-rapport jgħid li dan sarraf fi qligħ ta’ €40 miljun f’sena. Jiġifieri kieku ElectroGas xtrat il-gass hi direttament u m’għamlitx intermedjarju lil SOCAR, li huwa wieħed mix-shareholders ta’ ElectroGas, kieku ElectroGas kienet tiffranka €40 miljun f’sena, u allura dak il-kont ta’ €40 miljun f’sena ma kienx jgħaddi fuq Enemalta. Jiġifieri minkejja dan il-kliem tekniku u sabiħ, l-argument li qed jagħmel The Guardian huwa li għal xi raġuni li mhijiex spjegabbli – għalkemm naħseb li hija spjegabbli u għad irridu nidħlu fiha għalfejn hija spjegabbli għax imbagħad naraw min huma x-shareholders ta’ SOCAR –  wieħed mix-shareholders ta’ ElectroGas, jiġifieri SOCAR, intriga lilu nnifsu biex jixtri l-gass mill-Ażerbajġan, meta jixtri jkun hemm mark-up ta’ €50 miljun, u dawk il-€50 miljun jgħaddu fuq Enemalta. Dak huwa l-argument ta’ The Guardian.  Jiġifieri inti, Onor. Mizzi, trid tispjega lill-poplu Malti għalfejn ElectroGas ħasset il-bżonn li ddaħħal lil SOCAR, cjoè wieħed minn fostha, biex jixtri l-gass, biex imbagħad tbigħu lil ElectroGas. Dak huwa l-argument ta’ The Guardian.
ONOR. KONRAD MIZZI:  Ħalli nispjegalek, u importanti li nirrispondi in full.

IĊ-CHAIRPERSON: Jiġifieri minkejja r-riskji kollha li qed tgħid li ħadu, dawn issarfulhom f’€50 miljun sena fuq sena. Dak riskju!

ONOR. KONRAD MIZZI: Jien naħseb li bħalissa telf qed isir.

IĊ-CHAIRPERSON: Jien qed ngħidlek fuq li hemm. Fuq li hemm żgur li għandhom buffer ta’ €100 miljun.

ONOR. KONRAD MIZZI: No. Ħalli nispjegalek jien. Jien smajtek kulma għedt u se nirrispondik punt punt għal dak li għedt.

L-ewwel nett SOCAR ma tixtrix l-LNG mingħand Ażerbajġan. Mhu veru xejn. Ażerbajġan lanqas biss jipproduċu LNG. Is-supplier tagħhom kien Shell. 

IĊ-CHAIRPERSON: Jiġifieri hemm player ieħor.  Which complicates matters!

ONOR. KONRAD MIZZI: So that is factually incorrect. Jiġifieri minn Ażerbajġan ma nxtara ebda gass.

IĊ-CHAIRPERSON: Imbagħad Ażerbajġan jixtru mingħand Shell.

ONOR. GLENN BEDINGFIELD: Simon Busuttil għadu l-avukat ta’ Shell?

IĊ-CHAIRPERSON: Onor. Bedingfield, tħallatx ħass mal-qarabagħli. Qegħdin nitkellmu fuq Ażerbajġan. B’dak li qal l-Onor. Konrad Mizzi issa reġa’ kkonferma li qed ngħid, jiġifieri...

ONOR. GLENN BEDINGFIELD: Simon Busuttil għadu l-avukat ta’ Shell? Iva jew le.

IĊ-CHAIRPERSON: Simon Busuttil, kontra ħaddieħor, jokkupa kariga importanti fl-Unjoni Ewropea, bħala Segretarju Ġenerali tal-European People’s Party (EPP), bħalma l-President tal-Parlament Ewropew hija wkoll membru tal-Partit Nazzjonalista.

ONOR. GLENN BEDINGFIELD: Jiġifieri m’għadux.

ONOR. KAROL AQUILINA: Il-Prim Ministru għadu l-avukat tal-Maksar?
IĊ-CHAIRPERSON: ...xi ħaġa fl-Unjoni Ewropea u llum qiegħed mistoħbi xi mkien.

ONOR. GLENN BEDINGFIELD: Qed taqa’ fir-redikolu. Jien staqsejt mistoqsija leġittima, u ċjoè jekk Simon Busuttil għadux l-avukat ta’ Shell jew jekk dak iż-żmien kienx avukat ta’ Shell.

IĊ-CHAIRPERSON: U se nwieġbek. Simon Busuttil illum huwa Segretarju Ġenerali tal-ikbar Partit fl-Unjoni Ewropea.

ONOR. GLENN BEDINGFIELD: Imma llum.  Illum iva.  Jien ukoll nista’ noqgħod ngħid li Simon Busuttil xtaq ikun prim ministru u ma sarx.  Jiġifieri se se noqogħdu nilagħbu... 

IĊ-CHAIRPERSON: Qiegħed jistaqsik mistoqsija sempliċi ħafna. Għalfejn... (Interruzzjonijiet) Dak li kien Prim Ministru taf fejn qiegħed illum. Mistoħbi. Żgur li mhuwiex l-Amerka għax ma jistax imur hemmhekk.

Jien qed nistaqsik għalfejn dawn l-intermedjarji kollha.

ONOR. KONRAD MIZZI: L-ewwel nett kien sar proċess kompettitiv li fih morna għal fixed price għall-ewwel ħames snin, imbagħad indexed price għat-tieni ħames snin, u wara dak il-perjodu Enemalta tista’ tmur għal dak li tixtieq hi. Aħna morna għall-orħos prezz għax il-prezz ta’ ElectroGas kien 20% orħos mit-tieni l-aħjar bidder. Jiġifieri ma dħalniex fil-mertu ta’ minn fejn u kif ElectoGas se tixtri l-gass. Ir-realtà hi li għal 70% tal-perjodu l-prezz tagħna kien orħos. Onor. Fenech Adami, illum il-ġurnata l-prezz tal-gass bħala medja huwa USD31 per MMBtu mentri l-prezz tagħna huwa USD10. U ma semmejtlekx il-peak meta kien USD58, ħadt biss il-medja.

IĊ-CHAIRPERSON: Kien min kien xorta l-prezz kien se jkun orħos illum. Jiġifieri seta’ ħadu any other...

ONOR. KONRAD MIZZI: Le. X’jiġifieri? Kieku ma morniex għal fixed price deal, kif għamilna...  Jiġifieri qiegħed tammetti li llum il-prezz huwa orħos. 

IĊ-CHAIRPERSON: Jien qed ngħidlek li fattwalment f’sentejn ħallasna €106 miljun żejda. U dik hija cushion tajba ħafna biex tagħmel għal dan it-telf li qed tgħid li se jagħmlu.

ONOR. KONRAD MIZZI: Le, agħtini ċans. It-tieni punt huwa li ElectroGas ma xtrat ebda gass minn Ażerbajġan.

IĊ-CHAIRPERSON: ElectroGas xtrat mingħand SOCAR. SOCAR qabbdet...

ONOR. KONRAD MIZZI: Agħtini ftit ċans!

IĊ-CHAIRPERSON: Jien qed inkun fattwali.

ONOR. KONRAD MIZZI: Jien ħallejtek tispjega kollox. Jekk trid nerġgħu nagħmlu bħad-darba l-oħra, tit for tat, imma lin-nies indejquhom hekk. Jekk tagħtini ċans nitkellem, nispjegalek kollox għax għandi risposta għal kollox. Int xtaqtni nispiċċa llum, imma ma naħsibx li se nispiċċaw illum. 

IĊ-CHAIRPERSON:  Le, se tispiċċa llum.

ONOR. KONRAD MIZZI:  Jekk se toqgħod tinterrompini l-ħin kollu u ma tħallinix nirrispondi, ma nistax nispiċċa. Jiddispjaċini. 

IĊ-CHAIRPERSON:  Kompli.

ONOR. KONRAD MIZZI:  Mela step one hija li Ażerbajġan ma jipproduċix LNG, imma jipproduċi natural gas.  Step two hija li fis-supply chain ElectroGas għandha r-riskju li jiġri x’jiġri trid tipprovdi l-gass. Jiġifieri jekk il-gass ma jiġix ipprovdut lil ElectroGas hi ma titħallasx tal-impjant tagħha. Kieku Enemalta kellha l-impjant tagħha xorta trid tħallas l-impjant. Aħna  tlabna lil ElectroGas jipprovdulna fixed price għall-gass u l-fixed price ipprovdewulhom SOCAR. Il-gass ipprovdewulhom Shell...

IĊ-CHAIRPERSON: Imma jien qed nistaqsik x’sens jagħmel dan.

ONOR. KONRAD MIZZI: Se nispjegalek. Agħtini ċans. Għax Shell qed jipprovdu l-gass mhux at a fixed price imma at market price, SOCAR qed jagħmlu l-hedging, jiġifieri they are fixing the price on a hedge – u xi ħadd irid jagħmel il-margining; jekk bħalissa l-prezzijiet telgħu m’għola s-sema xi ħadd irid iħallas għalih, u qed iħallsu għalih SOCAR – u ElectroGas is banishing the financial risk. This is a supply thing li wieħed jista’ jipprevediha. Ir-realtà hi li l-ewwel nett għal 70% tal-perjodu l-prezzijiet kienu orħos – jien għamilt dan l-eżerċizzju fuq spreadsheet u ma nistgħux inmeruh – u t-tieni hi li bħalissa l-prezz huwa USD30 per MMBtu meta tagħna huwa USD10. Anke meta f’April, Mejju jew Ġunju naqilbu għall-indexed price, għax konna għaqlin u rbatna l-prezz maż-żejt, il-prezz tagħna forsi jkun USD11 jew USD12 meta kkomparat ma’ USD30. Imbagħad nispjegalkom għalfejn u kif, imma importanti li tagħtuni daqsxejn il-ħin għax inkella nitilfu l-fil. U le, il-prezzijiet li kkwotaw The Guardian mhumiex korretti għax ma ħadux it-transport costs into consideration u allura ma qabblux like with like, u lanqas qalulna jekk qabblux ma’ indexed price jew ma’ spot price, jew jekk humiex long term contracts jew short term contracts, jew kemm qed jixtru bħala volumi. Mela inti tista’ tqabbel xirja ma’ trakk Iveco, ma’ ferrovija!? Ma tistax. You have to compare like with like. Li jkun hemm fil-media mhux bilfors ikun korrett, and we have to correct that. U ktibnilhom ukoll biex nikkoreġuha. 

IĊ-CHAIRPERSON: Lil min ktibt?

ONOR. KONRAD MIZZI: Konna rrispondejna lil The Guardian u konna tajnihom risposta ta’ madwar 20 paġna dwar dan kollu. Fil-fatt għamluha ċara wkoll, għamlu ħafna caveats fl-artiklu...

IĊ-CHAIRPERSON: Jiġifieri ktibtulhom qabel kitbu l-artiklu.

ONOR. KONRAD MIZZI: Yes.

IĊ-CHAIRPERSON: Jiġifieri The Guardian talbukom ċerta informazzjoni, bgħattulhom 20 paġna informazzjoni, però tant huma njoranti dawn ta’ The Guardian li ma fehmu xejn u kitbu l-artiklu xorta.  Hekk hu?

ONOR. KAROL AQUILINA: Tista’ tippreżenta din il-kopja tad-dokument li bgħatt?

ONOR. KONRAD MIZZI: Illum il-ġurnata I’m not privy to...

IĊ-CHAIRPERSON: Jiġifieri The Guardian ma bdewx ifajjru minn żniedhom, imma talbukom l-informazzjoni, tajtuhom 20 paġna informazzjoni, imma nonostante dan, The Guardian, ġurnal tas-sold u nofs... (Interruzzjonijiet)

ONOR. ALEX MUSCAT (Segretarju Parlamentari għaċ-Ċittadinanza u l-Komunitajiet): Hija xi ħaġa stramba għalik din?

IĊ-CHAIRPERSON: Dażgur! Jien nistagħġeb kif nibqgħu narmu ġurnalisti u artikli bħal dawn.

ONOR. KONRAD MIZZI: Barra minn hekk, ir-realtà hija li għandna prezzijiet li huma very reasonable for a fixed price deal. Nassigurakom li kieku llum il-ġurnata kellkom tmorru fuq suq u tgħidu li tridu fixed price for five years, tant ikun expensive il-fixed price li ħadd mhu se jagħtihulek. Fil-fatt ftit bidders came up with that price u fir-realtà kellna tender kompettitiv fejn  kulħadd seta’ jitfa’ l-offerta tiegħu. Kellna 18-il bidder, inkluż Shell...

IĊ-CHAIRPERSON: Issa niġu għat-tender. Ikollna ċans nitkellmu fuq it-tender.

ONOR. KONRAD MIZZI: It-tender ġie rivedut mill-Kummissjoni Ewropea, liema review ħadet 18-il xahar, u l-Kummissjoni Ewropea faħħritu t-tender. Ir-realtà hija li għandna prezzijiet baxxi. Ir-realtà hija li meta kontu fil-gvern intom kontu tonfqu €350 fil-fuel, u llum il-ġurnata Enemalta tixtri b’€130 miljun. Dik hija d-differenza. Id-differenza hija li qabel kienu jieħdu l-flus l-oil traders, u nafu fejn kienu jmorru l-flus, u llum il-ġurnata l-flus marru għand il-konsumatur għax raħħasna t-tariffi bi €80 miljun fis-sena u Enemalta qiegħda f’qagħda aħjar. Ir-realtà hi li Enemalta llum il-ġurnata qegħdin f’pożizzjoni fejn it-tariffi għadhom orħos...

IĊ-CHAIRPERSON: Qishom l-Airmalta kif ħallejtha int dawn! 

ONOR. KONRAD MIZZI: Jekk trid nitkellmu dwar l-Airmalta, nitkellmu wkoll.

IĊ-CHAIRPERSON: Meta trid, imma aħjar tkellem lill-Ministru tal-Finanzi u agħtih pariri għax hu qed jgħid li fi żmienek kontu qed titfgħu l-flus ġol-fireplace.

ONOR. JONATHAN ATTARD: Ittellfux!

IĊ-CHAIRPERSON:  Għax hija kwestjoni ta’ kredibilità.

ONOR. KONRAD MIZZI:  Kif inkun qed nagħmel argument li ma jogħġbokx, taqleb is-suġġett.

IĊ-CHAIRPERSON: Skreditak il-Ministru għall-Finanzi. Dak li qed tgħid inti ma jgħodd xejn għax dak li inti għedt li kien suċċess fl-Airmalta u dawwarna l-paġna u bdiet taqla’ l-flus, il-Ministru għall-Finanzi tiegħek il-ġimgħa l-oħra qal li għamilt snin titfa’ l-flus ġol-fireplace.

ONOR. KONRAD MIZZI: Jien sentejn għamilt Ministru, u fis-sentejn li għamilt...

IĊ-CHAIRPERSON:  ...għedt li solvejt il-problemi kollha.

ONOR. KONRAD MIZZI: Fis-sentejn li għamilt fl-ewwel sena naqas il-loss, u fit-tieni sena għamilna break even. (Interruzzjonijiet)

IĊ-CHAIRPERSON: Qed tara!

ONOR. KONRAD MIZZI: Le, rrid nikkoreġik għax mhux se naċċetta li nibqgħu għaddejjin b’din...

IĊ-CHAIRPERSON: Kellem lill-Ministru għall-Finanzi mhux lilna fuq din. Għedlu: X’inti tgħid? Kemm qed tgħid ħmerijiet!

ONOR. KONRAD MIZZI: Jien għandi l-preżentazzjoni tal-Ministru għall-Finanzi quddiemi u fiha hemm li fl-2019, bil-bejgħ tal-assets li qed tgħid inti – u veru kien hemm bejgħ ta’ assets – Airmalta għamlet qligħ ta’ €14-il miljun, imma bħala operational profit...

IĊ-CHAIRPERSON: Issa spjega dan lil dawk l-400 impjegat li se jkeċċu u għedilhom li se jkeċċuhom għalxejn għax inti solvejt id-diffikultajiet kollha!  (Interruzzjonijiet)

ONOR. KONRAD MIZZI: Skont il-presentation tal-Ministru, bħala operational profit, in 2019,  without non-recurring items of losses, għamlet zero loss, jiġifieri għamilna break even. Dik hija r-realtà. (Interruzzjonijiet)

ONOR. GLENN BEDINGFIELD: Jimporta nkomplu fuq ElectroGas?

ONOR. KAROL AQUILINA: Qed jgħix f’dinja oħra! 

ONOR. GLENN BEDINGFIELD: Fuq Airmalta, qed tippermettuli...

IĊ-CHAIRPERSON: Spjegaha lil dawk l-400 impjegat li se jkeċċu!

ONOR. GLENN BEDINGFIELD:  Spjegali minn fejn bdew il-problemi. Spjegali kif ġew RJ70s u...

IĊ-CHAIRPERSON: Irrisponda l-Ministru.

ONOR. GLENN BEDINGFIELD: Spjegali kif faqqartuha lil Airmalta. Tridu tispjegaw ħafna affarijiet. Aħna ħaġa waħda nistgħu ngħidu fuq Airmalta: ħadd mhu se jitlef xogħlu. Imma bħalissa qed ntikellmu fuq ElectroGas.

ONOR. KONRAD MIZZI: Jien kont parti mill-Gvern għal seba’ snin u nista’ ngħidlek li meta kont Ministru għat-Turiżmu jien il-passenger numbers fl-airport żdiedu minn 4.7 miljun għal 7 miljun fis-sena. Ir-realtà hi li Airmalta żiedet in-numri, u apparti minn hekk ġibna ġo pajjiżna wkoll  lil Malta Air, li wkoll qiegħda tikber. (Interruzzjonijiet)

IĊ-CHAIRPERSON: Il-parir tiegħi huwa li tispjega dan kollu lill-Ministru Clyde Caruana għax il-ġimgħa l-oħra lilek irmiek.

ONOR. KONRAD MIZZI: Jekk trid, inti Chairman tal-Public Accounts Committee (PAC) stieden lill-Ministru Caruana hawnhekk u jirrispondi hu. Jien m’iniex hawnhekk biex nagħmel dibattitu. Hu mhux qiegħed hawnhekk u allura jien m’iniex se nsemmih.

IĊ-CHAIRPERSON: Il-Ministru Caruana l-ġimgħa l-oħra qal li ridtu tidħku bin-nies. (Interruzzjonijiet)

DR JEAN PAUL SAMMUT:  Ħalluh ħalli jkompli!

ONOR. GLENN BEDINGFIELD: Mela qed tiddejjqu tisimgħu fuq ElectroGas? Qbadtu fuq Airmalta.

ONOR. KONRAD MIZZI: It-track record, li jien proud of, huwa li minn 4.7 miljun passiġġier li kienu jiġi Malta through Malta International Airport (MIA) tlajna għal 7 miljun passiġġier. Għidli min għamilha dik. F’temp ta’ sentejn. Dak huwa fatt. Ġibu l-istatistiċi tan-National Statistics Office (NSO) u arawhom. Jekk tridu nistgħu nduruhom issa.

ONOR. KAROL AQUILINA: Għamilt dik u xorta fallejt lil Airmalta. Kompli fuq ElectroGas.

ONOR. KONRAD MIZZI: Il-fatt huwa li f’Enemalta minn telf ġejna għal qligħ; minn €100 miljun telf fis-sena għamilna qligħ ta’ €100 miljun fi tliet snin. 

ONOR. KAROL AQUILINA:  U xorta fallejtuha.

IĊ-CHAIRPERSON:  Ejjew inkompli fuq is-suġġett.  Dawk huma pleasures yet to come!

ONOR. KONRAD MIZZI:  Ir-realtà taf x’inhi?

IĊ-CHAIRPERSON:  Li hemm 400 impjegat li se tkeċċuhom.

ONOR. KONRAD MIZZI:  Ir-realtà hija li l-kontijiet tal-poplu Malti u Għawdxi llum raħsu bi €80 miljun fis-sena. Jien nista’ nitkellem sa sentejn ilu għax ili sentejn mhux ministru tal-Gvern, imma nista’ ngħidlek li at that particular point in time those were the facts. I stand with those facts and we are proud of those achievments. 

IĊ-CHAIRPERSON: Try and convince your Finance Minister.

ONOR. KONRAD MIZZI: U l-poplu Malti huwa wkoll proud of those achievments as well.

IĊ-CHAIRPERSON: Għandek lill-Ministru għall-Finanzi lil min tikkonvinċi, mhux lilna. 

ONOR. KONRAD MIZZI: Jien m’għandi għalfejn nikkonvinċi lil ħadd. Jien ikkonvinċejt lill-poplu Malti.

IĊ-CHAIRPERSON: Irrabjat għalih għal li għamillek.

ONOR. KONRAD MIZZI: Jien ma jien irrabjat għal ħadd. Mhux lili għamel...

IĊ-CHAIRPERSON: Il-kollegi tiegħek irrabjati għall-Ministru.

ONOR. GLENN BEDINGFIELD: Titkellimx għalija, jekk jogħġbok. Aħna nitkellmu għalina. 

ONOR. KONRAD MIZZI: Il-Ministru għall-Finanzi mhux qiegħed hawnhekk...

ONOR. GLENN BEDINGFIELD: Mela l-ewwel titkellmu u li tgħidu intom biss, u issa tridu anke titkellmu għalina? Ħudu paċenzja, imma pariri fuq l-Airmalta u fuq l-ekonomija, speċjalment fuq il-finanzi, l-inqas li nistgħu nieħdu huwa mill-partit tagħkom. 
ONOR. KAROL AQUILINA: Onor. Bedingfield, din...veru tajba għax ma tgħidu xejn intom.

IĊ-CHAIRPERSON: Kompli, Onor. Mizzi.

ONOR. KAROL AQUILINA: Ejjew inkomplu.

ONOR. KONRAD MIZZI: Insomma, jekk tridu, nagħmlu session fuq Airmalta. Stednuni u nagħmlu session fejn nispjegalkom kif ħallejtuha intom l-Airmalta, l-istructuring plan li kellkom, u x’għamiltu fir-realtà.

IĊ-CHAIRPERSON: Kompli.

ONOR. KONRAD MIZZI: Fi żmien Gvern Nazzjonalista mhux illum. 

ONOR. KAROL AQUILINA: Fil-kas ġib lill-papà miegħek.

ONOR. KONRAD MIZZI: Dwar il-prezzijiet tal-gass, meta saret id-deċiżjoni li jiġi ffissat il-prezz, back in 2015, konna qabbilna l-prezzijiet tal-gass fis-suq, meta kienu indexed maż-żejt, mill-2010 sa dakinhar. Jiġifieri ma konniex iffissajna l-prezz bl-addoċċ. In 42 months out of those 60 months, il-prezz li konna se niffissaw bih kien orħos mill-indexed price. We made an informed decision u llum, grazzi għal din l-informed decision, hawn Malta kulħadd qed jibbenefika mir-roħs tad-dawl u l-ilma. Apparti minn dan kollu intom ma fhimtux il-hedging. Wieħed ma joqgħodx jidħol fil-hedging...

ONOR. RYAN CALLUS: Imma l-Awditur fehemu l-hedging għax għamillek rapport tajjeb!

ONOR. KONRAD MIZZI: Trid telabora fuqu? Niddiskutuha fil-kas, mhux problema.

ONOR. RYAN CALLUS: L-Awditur tgħallem biżżejjed fuq il-hedging.  Kompli.

ONOR. KONRAD MIZZI: Aħna għamilna l-hedging for predictibility of prices u biex inraħħsu l-kontijiet. Il-poplu Malti li jinteressah huwa li l-kont tagħhom ma żdiedx. Huma kienu jafu li fi żmien GonziPN, fi żmien Dr Gonzi l-ex direttur tan-Nemea Bank...

IĊ-CHAIRPERSON: Imma mhux ta’ Pilatus Bank ta’ Ta’ Xbiex fejn kont tmur għandu inti. Hux?

ONOR. KONRAD MIZZI: Fuq Pilatus Bank kien hemm xi direttur mill-Gvern Laburista? 

IĊ-CHAIRPERSON: Le, kont tmur inti għand Pilatus Bank, u kienu jaqbduk il-cameras.

ONOR. KONRAD MIZZI: Le, jien qatt ma mort għand Pilatus Bank. Mhu veru xejn. 

IĊ-CHAIRPERSON: Qed tara! Kont tmur tippassiġġa Ta’ Xbiex.

ONOR. KONRAD MIZZI: Mhu veru xejn. Dakinhar li mort hemmhekk ma mortx għand Pilatus Bank imma mort għand Shanghai Electric Power għax kellhom uffiċċju hemmhekk.

IĊ-CHAIRPERSON: L-importanti li ma tmurx bil-karozza tal-Ministeru biex ma jindunawx li mort. 

ONOR. KONRAD MIZZI: Le, mhu veru xejn; bil-karozza tal-Ministeru mort. Jien qed nieħu gost li qed issemmi dawn l-affarijiet għax qed tagħtini l-opportunità li nikkoreġi ċerti affarijiet. Tajjeb li nfakkar li saret l-inkjesta tal-E-Grant u f’din l-inkjesta kien konfermat li jien qatt ma kelli kont f’Pilatus Bank u qatt ma rċevejt flus hemmhekk. Din hija kkonfermata black on white fl-inkjesta. Grazzi tal-opportunità li tajtni li nikkoreġi l-perception li forsi jkun hawn.

IĊ-CHAIRPERSON: Qed tara! Int m’għamilt xejn ħażin.

ONOR. KONRAD MIZZI: Dik hija l-verità. Għax inti li tgħidu intom vanġelu, li jgħidu l-media vanġelu, imma... (Interruzzjonijiet)

ONOR. RYAN CALLUS: Imma kont il-Panama kellek.  Hux hekk?

ONOR. KONRAD MIZZI: ...imma l-poplu Malti u l-Għawdxi li jinteressahom huwa li l-prezzijiet jorħsu.

ONOR. RYAN CALLUS: Tammetti almenu li kellek kont il-Panama? 

ONOR. KONRAD MIZZI:  No. Kumpanija kien hemm mhux kont.  Qatt ma kien hemm ebda kont.

ONOR. RYAN CALLUS: Lanqas kumpanija ma kellek?

ONOR. KONRAD MIZZI:  Iva, kumpanija kien hemm.

ONOR. RYAN CALLUS:  Tajjeb.

ONOR. KONRAD MIZZI: Kont iddikjarajtha fid-dikjarazzjoni tal-assets ukoll.

IĊ-CHAIRPERSON:  Qed tara!

ONOR. KAROL AQUILINA: Wara li nqbadt.

ONOR. RYAN CALLUS: Kollox ċar kellek!

ONOR. KONRAD MIZZI: Jien ma nqbadt b’xejn. Taf min inqabad? David Thake inqabad li ma ħallasx €880,000 f’VAT.

IĊ-CHAIRPERSON: Qed tara!

ONOR. KONRAD MIZZI: Tafu x’jiġifieri €880,000? Issa din hija agħar mit-taxxa għax il-VAT dan ikun diġà ġabarhom.

IĊ-CHAIRPERSON: Ma kienx qed jippjana li jaqla’ €5,000 kuljum bħal xi ħadd.

ONOR. KONRAD MIZZI: Le, ħadd ma kien qed jippjana li jaqla’ xejn. Imbagħad nitkellmu dwar dak kollu. Le, ħadd ma kien qed jippjana li jaqla’ xejn.

IĊ-CHAIRPERSON: Kompli l-presentation, imbagħad nitkellmu.

ONOR. KONRAD MIZZI: Le, għax akkużani li kelli kont il-Panama. 

IĊ-CHAIRPERSON: Kellek kumpanija l-Panama u mort Dubai biex tiftaħ il-kontijiet. 

ONOR. KONRAD MIZZI: No. Ejjew ngħidu l-fatti kif inhuma. Jien ma rċevejt ebda one cent mingħand ħadd. 

IĊ-CHAIRPERSON: Għax inqbadt. 

ONOR. KONRAD MIZZI: Le, number one jien ma nqbadt xejn. Jien iddikjarajthom. 

IĊ-CHAIRPERSON: Qed tara! Tfaħtha għall-gost u l-pjaċir il-kumpanija!

ONOR. KONRAD MIZZI:  U number two, jekk hawn xi ħadd li ma ħallasx taxxa kien David Thake; €880,000. Dawn huma flus li David Thake...

ONOR. GLENN BEDINGFIELD:  U Bernard Grech.

ONOR. KONRAD MIZZI:  U Bernard Grech ukoll.  U...

IĊ-CHAIRPERSON: U number three mhu qed jemmnek ħadd!

ONOR. GLENN BEDINGFIELD: Mela allura David Thake għalfejn irriżenja? Għalxejn? 

ONOR. KONRAD MIZZI: Dan ħa €880,000. Jiġifieri min mar jixtri kċina mingħandu – qaluli x’jisimha l-kumpanija, ħalli ngħidilkom x’jisimha...

IĊ-CHAIRPERSON: Kompli bil-presentation tiegħek.

ONOR. KONRAD MIZZI: Għandu kumpanija Telecom...

IĊ-CHAIRPERSON: David Thake refa’ r-responsabilità u rriżenja, u inti għandek il-wiċċ...

ONOR. KONRAD MIZZI: L-ewwel gideb David Thake, imbagħad meta nqabad...

IĊ-CHAIRPERSON: ...anzi ngħid li għandek l-ardir, li tokkupa post fil-Parlament Malti. Il-ħsara li għamilt int  lill-Parlament Malti...

ONOR. KONRAD MIZZI: Mien jixtri minn Vanilla Telecom, jew min jixtri kċina ta’ €1,000  mill-Malta Shopper ta’ David Thake, iħallas €180 taxxa u David Thake iżommhom fil-but għandu.

IĊ-CHAIRPERSON: ...u lill-klassi politika Maltija... Ġej issemmi l-kċina ta’ David Thake! Dak għamel ħsara lil Malta, mhux int!  Għedilna għalfejn ma tistax tmur l-Amerka. Għalfejn inti pprojbit milli tmur l-Amerka?

ONOR. KONRAD MIZZI: Jien ma ħadt xejn, ma sraqt xejn u m’intom se ssibu ebda provi fuq xejn fuqi għax ma jeżistux. Beppe Fenech Adami, inti staqsini mistoqsijiet fuq ir-rapport għax għalhekk qegħdin hawnhekk.  Jien qed nirrispondi għax dak il-persuna hemmhekk qalibha.  Jien qed ngħidilkom li David Thake seraq madwar €880,000, li huma flus li ġabar mingħand min xtara mingħandu għax meta tixtri kċina l-flus tal-VAT tagħtihomlu. 

IĊ-CHAIRPERSON: David Thake refa’ r-responsabilità politika u rriżenja u int għadek hawn. Unbelievable!

ONOR. KONRAD MIZZI: Jien qiegħed hawn, l-ewwel nett, għax bgħattu għalija u qiegħed hawn għax m’għamilt xejn ħażin. 

IĊ-CHAIRPERSON: Meta qed ngħid “għadek hawn” jiġifieri Membru fil-Parlament. 

ONOR. KONRAD MIZZI: Dażgur li qiegħed Membru fil-Parlament, għax m’għamilt xejn ħażin and time will tell. 

IĊ-CHAIRPERSON: Il-ħsara li għamilt int lil Malta m’għamilha ħadd. 

ONOR. KONRAD MIZZI: Le, qiegħed hawnhekk għax qatt m’għamilt xejn ħażin. David Thake għamel ħażin. €880,000! 

ONOR. RYAN CALLUS: Jekk m’għamilt xejn ħażin għalfejn keċċewk mill-Partit Laburista? 

ONOR. KONRAD MIZZI: Onor. Callus, int tħallasha l-VAT? 

ONOR. GLENN BEDINGFIELD: L-affarijiet interni tal-Partit Laburista mhux qegħdin għad-diskussjoni hawnhekk. 

ONOR. RYAN CALLUS: Jekk m’għamilt xejn ħażin għalfejn irriżenjajt minn Ministru? Għalfejn keċċewk mill-Partit Laburista? Għidli! 

ONOR. KONRAD MIZZI: Meta tixtri kċina u l-businessman jieħu l-flus, dawn il-flus imbagħad mhux iħallashom lill-Commissioner for Revenue (CFR). Mela għalfejn David Thake żammhom għandu l-flus li ħallas il-poplu? Għalfejn David Thake ma ħallashomx lil min kellu jħallashom? 

IĊ-CHAIRPERSON: Onor. Konrad Mizzi, jien qed ngħidlek li David Thake kellu d-diċenza li jirriżenja, imma inti ħammart wiċċ pajjiżna mad-dinja kollha u għadek hawn. 

ONOR. KONRAD MIZZI: Le, David Thake irriżenja meta ħarġet l-istorja. Jien għadni hawnhekk għax m’għamilt xejn ħażin. 

IĊ-CHAIRPERSON: Dik hi l-problema ta’ dan il-pajjiż, li int għadek hawn. 

ONOR. KONRAD MIZZI: Nassigurak li t-taxxi kollha ħallasthom. Bernard Grech ma ħallashomx it-taxxi tiegħu. 

IĊ-CHAIRPERSON: Il-problema ta’ dan il-pajjiż hija li nies bħalek għadhom Membri fil-Parlament. 

ONOR. KONRAD MIZZI: Le, il-problema ta’ dan il-pajjiż hija għax għandna Oppożizzjoni bħalkom u għad għandna nies bħalkom li kissru l-pajjiż fl-2013.  U, iva, fis-seba’ snin li għamilt jien bħala Ministru fil-gvern kellna suċċess wara l-ieħor. Jien nawgura lill-Gvern Laburista biex ikompli jagħmel suċċess ieħor wara ieħor.  U hekk se jagħmel. 

IĊ-CHAIRPERSON: Bħal tal-Air Malta! 

ONOR. KONRAD MIZZI: U l-Partit Nazzjonalista meta terġa’ tiġi l-elezzjoni se jerġa’ jbati għax ma tgħallimtux. Intom ipokriti.  David Thake huwa l-istess persuna li mar bil-microphone jgħajjat “korrotti”, u fl-istess ħin hu kien qed jieħu l-flus tal-VAT mingħand il-poplu u ma jħallashomx lill-Gvern. Dan huwa imbruljun. Ħalliel. €880,000! Ma tistħux! 

IĊ-CHAIRPERSON: David Thake irriżenja u int għandek il-wiċċ tibqa’ Membru Parlamentari. 

ONOR. KONRAD MIZZI: U dan qed nitkellem fuqu biss għax imbagħad hemm il-Leader tagħkom li ma ħallasx it-taxxa u apparentement qed jissemma li ma ħallasx il-VAT ukoll u għandu xi payment plan. U dan daħal għal leader ta’ partit, aħseb u ara... 

IĊ-CHAIRPERSON:  Imma inti dħalt!  Għall-enerġija, għas-saħħa, għat-turiżmu.  Inti għamilt opra!

ONOR. KONRAD MIZZI:  Mur ġibu Ministru jew Prim Ministru! Mur ġibu Ministru lil David Thake.  €880,000! Ixtri l-kċejjen mingħandu!  Lil kull min imur jixtri mingħand David Thake ngħidlu li l-flus tal-VAT se jżommhom fil-but tiegħu. 

IĊ-CHAIRPERSON: Inti għażilthom il-ministeri, tas-saħħa, l-isptar, l-ITS...  Perfetti!   

ONOR. KONRAD MIZZI: Prosit! Awguri! Waħda isbaħ mill-oħra ta’ David Thake!  €880,000! Taf fuqiex qegħdin nitkellmu €880,000? 

IĊ-CHAIRPERSON: Il-problema hija li David Thake irriżenja u int għadek hawn. 

ONOR. KONRAD MIZZI:  La qed nitkellmu dwar ir-riżenji taf x’naf? Għax lilek, Onor. Fenech Adami, id-darba l-oħra għedtlek your royal highness. Isimkom biss fil-Partit Nazzjonalista brings highness għax your relative, li hija s-sindku tan-Naxxar, x’ħin il-Kap tal-Oppożizzjoni qalilha: irridek titlaq, irridek tirriżenja, qaltlu: ma rridx jien, ħa nisfidak, ħa nibqa’ hawnhekk. Għax intom Fenech Adami u tagħmlu li tridu! 

ONOR. RYAN CALLUS:  Se ddum tiddevja?

ONOR. KONRAD MIZZI:  U telgħet quddiem l-eżekuttiv tal-Partit u għadhom ma ħadux deċiżjoni, għax il-kunjom Fenech Adami jfisser li I can do whatever I want, I can say whatever I want, I am above the law, I am above rules and regulations. Dak ifisser Fenech Adami. 

IĊ-CHAIRPERSON: You’ve said it:  you are above the law. Ejjew ħa nkomplu. 

ONOR. RYAN CALLUS: Żvogajt biżżejjed? 

ONOR. KONRAD MIZZI: Int ftaħtuli l-argument. Din hija persuna li ma qablitx mal-leader tagħha, il-leader tagħha qalilha…

ONOR. RYAN CALLUS: Quddiem il-PAC illum m’hawn ħadd ħlief int, u inti trid twieġeb u mhux tibda tivvinta fuq nies oħrajn. 

ONOR. GLENN BEDINGFIELD: Int ilek tistaqsi tant fuq affarijiet li m’għandhomx x’jaqsmu! 

ONOR RYAN CALLUS: Wieġeb fuq li qed nagħmlu. Kompli. 

ONOR. KONRAD MIZZI: Ir-realtà hija li għax kunjomha Fenech Adami lil Bernard Grech qaltlu: jien nitmellaħ minnek għax jien kunjomi Fenech Adami u m’iniex se nitlaq. 

IĊ-CHAIRPERSON:  Qed tara!

ONOR. KONRAD MIZZI:  Qaltu:  nassigurak li l-eżekuttiv tal-Partit mhux se jeħodha kontrija għax jien Fenech Adami u r-riżultat se jagħtini way out, jew inkella tiġi posposta għal wara l-elezzjoni meta int ma jkunx leader u jien inkun nista’ nibqa’ hemmhekk; inti titlaq mhux jien għax jien Fenech Adami. Dik hija r-realtà għax intom b’saħħitkom, intom tagħmlu li tridu. Your name says it all. 

IĊ-CHAIRPERSON: Għandna daqsxejn aktar rispett lejn in-nies milli għandek int. Daqsxejn ta, ftit! Aħna nistgħu noħorġu fit-triq u inti mistoħbi. 

ONOR. KONRAD MIZZI: Le, jien m’iniex mistoħbi xejn. Jien immur kullimkien. Taf min hu mistoħbi? Mistoħbi min mar jiltaqa’ taħt pont ma’ Żeppi l-Ħafi. Dak mistoħbi! 

IĊ-CHAIRPERSON: What a joke you are! 

ONOR. KONRAD MIZZI: What a joke!? Għidilhom lin-nies. Bħall-maħfra li tajtu lil Queiroz fi żmienkom. Taf x’ngħidlek jien? Ma tafx tistħi. 

IĊ-CHAIRPERSON: You are a sad joke. 

ONOR. KONRAD MIZZI: Meta tibda titkellem bl-Ingliż u tibda tniżżel il-maskra u tilbisha taf xi tfisser, Onor. Fenech Adami? Tfisser qed qed tħossok nervuż għax iddejjaqt li qed insemmi lill-familja. Ir-realtà hija… 

IĊ-CHAIRPERSON: Anzi qiegħed kalm ħafna.  Dawn it-tantrums jagħmluni kalm ħafna lili. 

ONOR. KONRAD MIZZI: Tantrums xejn. 

IĊ-CHAIRPERSON:  These are tantrums.

ONOR. KONRAD MIZZI:  Dan huwa in reply għall-Onor. Ryan Callus. Ir-realtà hija li l-ewwel nett għandu għal xiex jistħi David Thake u mhux jien għax €880,000 ġabarhom mingħand in-nies, seraqhom u żammhom f’butu. Mur staqsi door to door… 

IĊ-CHAIRPERSON: Dawn it-tantrums ma jgħinuk xejn. 

ONOR. KONRAD MIZZI: ...x’jagħmlulhom lin-negozjanti jekk ma jibagħtux ir-return lill-VAT Department. Imma dan mingħalih li għax hu Membru Parlamentari jista’ jagħmel li jrid. €880,000!  Kważi €1 miljun! Dawn il-flus ġabarhom u ma tahomx lill-Gvern.  

IĊ-CHAIRPERSON: Int ma lħaqtx ġbarthom. 
ONOR. RYAN CALLUS: Inti ħfirt €40 miljun taxxa. 

ONOR. KONRAD MIZZI: Dan huwa persuna li mar bil-microphone jgħajjat barra. Kif ma jistħix!? Intom ipokriti! 

ONOR. RYAN CALLUS: Jekk hawn xi ħadd li jista’ jgħajjat fuq it-taxxa żgur li mhux int. 

ONOR. KONRAD MIZZI: How can you throw stones from a glasshouse? Kif ma tistħix inti? Kif tista’ ma tistħix? Inti fil-familja tiegħek għandek your sister-in-law li l-Leader qalilha li trid titlaq u hi qaltlu: jien m’iniex se nitlaq, hawn se nibqa’. 

IĊ-CHAIRPERSON: Issa qed tħawwad għax mhemm l-ebda sister-in-law minn dan li qed tgħid. 

ONOR. KONRAD MIZZI: Imma tiġi minnek; she’s a relative of yours, Fenech Adami. Ma tiġix minnek? She’s not a relative? Tiġi minnek. Ir-realtà hi li lil Bernard Grech qaltlu: jien m’iniex se nirriżenja, hawn se nibqa’. 

IĊ-CHAIRPERSON:  Imma lilek keċċiek Robert Abela.

ONOR. KONRAD MIZZI:  Il-Partit Nazzjonalista ma setax jieħu azzjoni kontriha.  Se jagħmlu l-internal review, l-internal review issir wara l-elezzjoni għax jafu li Bernard Grech ikun laħaq telaq.

IĊ-CHAIRPERSON:  Qed tara!

ONOR. KONRAD MIZZI:   Dik hi r-realtà. Intom Fenech Adami u allura tagħmlu li tridu. Il-kunjom tagħkom means li tagħmlu li tridu.

IĊ-CHAIRPERSON:  Daqsxejn żgħira aktar rispettati minnek.  Ħarira żgħira. 

ONOR. JONATHAN ATTARD:  Ħu kontroll Chairman ħa mmexxu.  (Interruzzjonijiet) 

ONOR. KONRAD MIZZI: Jien, min-naħa tiegħi, ġejt hawnhekk lest li ma nsemmi xejn u ma noqgħodx nagħmel tit for tat Punch and Judy politics, però Ryan Callus ried iqajjimha. Nassigurakom li n-nies hemm barra rrabjati fuq David Thake. €1 miljun!

ONOR. RYAN CALLUS: Sur President, l-Onor. Konrad Mizzi sploda għax fakkartu x’għandu l-Panama. Mhux kapaċi jgħid il-verità. 

ONOR. GLENN BEDINGFIELD:  U oqgħod bil-qiegħda!

ONOR. RYAN CALLUS: €13-il miljun lill-mara tiegħu! Int se tiġi titkellem hawn! 

ONOR. KONRAD MIZZI: Mhu veru xejn! 

ONOR. RYAN CALLUS: Inti ħfirt €40 miljun taxxa u tiġi titkellem hawnhekk fuq it-taxxa! Kulħadd jista’ jitkellem u jgħajjat ħlief int. 

ONOR. KONRAD MIZZI: No, jien nista’ nitkellem għax it-track record tiegħi… 

ONOR. RYAN CALLUS: Jien ma nafx x’diċenza għandek tiġi hawn, tgħajjar lil dawn in-nies kollha meta għamilt dawn il-papprati kollha! 

ONOR. KONRAD MIZZI: L-ewwel nett jien qiegħed hawn għax inti tlabtni niġi hawn. 

ONOR. RYAN CALLUS: Kieku jien flokok mhux ili li rriżenjajt minn Membru Parlamentari u tlaqt!  Mela tgħajjar lil kulħadd! (Interruzzjonijiet) 

ONOR. KONRAD MIZZI: Mill-Parlament itlaq inti għax lanqas kellek idea tal-istatistics tar-renewables. Bagħtuk hawnhekk u m’intix ippreparat. Inti trid tkun shadow minister!? 

ONOR. RYAN CALLUS: Inti għedt 1% u kienu 4%. 

ONOR. KONRAD MIZZI: Le! 

ONOR. RYAN CALLUS:  U x’ma kenux! 

ONOR. KONRAD MIZZI: Kienu 2.5% u inti għedt 8%. Kont skorrett. Malta kollha tidħak bik. Qalu:  Għalfejn bagħtuh hawn? Mhux aħjar qgħadt bi kwietek milli bagħtuk hawn? 

ONOR. RYAN CALLUS: Jekk Malta kollha qed tidħak bija, oħroġ għall-elezzjoni ġenerali ħa naraw jekk il-Labour jaċċettakx biex toħroġ magħhom. Għandek partit int illum? Int illum bla partit! 

ONOR. KONRAD MIZZI: Ryan Callus nassigurak li meta niġi għall-vot għandi partit, iva, u naf kif se nivvota fl-elezzjoni ġenerali għax ma rridx li tkunu fil-gvern għax intom kontu li kissirtu lill-pajjiż, fi żmienkom kellkom tarrifi għoljin, kien hemm il-waiting list fl-isptarijiet u kien hawn problemi kbar. 

IĊ-CHAIRPERSON:  Lest?  

ONOR. KAROL AQUILINA:  Prosit!

ONOR. RYAN CALLUS: €40 miljun taxxa ħfirt inti.

ONOR. KONRAD MIZZI: Inti ma tistax titkellem fuq dawn l-affarijiet, Onor. Fenech Adami. 

IĊ-CHAIRPERSON: Dawn l-isteriżmi ma jgħinuk xejn. 

ONOR. KONRAD MIZZI: You cannot throw stones from a glasshouse. 

IĊ-CHAIRPERSON: Kompli bil-preżentazzjoni. Jien nappella biex forsi l-konsulenti tiegħu jikkalmawh ftit u jkompli bil-preżentazzjoni tiegħu. 

ONOR. KONRAD MIZZI: Mela nieqfu u nkompli. 

ONOR. KAROL AQUILINA: Imma m’għandekx għalfejn tisplodi hekk! 

ONOR. KONRAD MIZZI: Trid terġa’ tgħid l-aħħar kelma? 

IĊ-CHAIRPERSON: Kompli. 

ONOR. KONRAD MIZZI: Mela waqafna billi tkellimna dwar ir-relatives ta’ Beppe Fenech Adami li jagħmlu li jridu fil-partit, u tkellimna wkoll dwar David Thake li ma jħallasx il-VAT għax jagħmel li jrid.

ONOR. KAROL AQUILINA:  Prosit!

IĊ-CHAIRPERSON:  Issa kompli.

ONOR. KONRAD MIZZI:  Spjegajtilkom, sakemm tkellimna dwar David Thake...

IĊ-CHAIRPERSON:  What a joke!

ONOR. KONRAD MIZZI:  ...li meta ġejna biex jiġi ffissat il-prezz tal-gass qabbilna wkoll il-prezz tal-gass dak iż-żmien ma’ kif kien il-prezz fl-aħħar 60 months, u sibna li 42 months minn dawk is-60 xahar il-prezz fiss ta’ ElectroGas kien orħos mill-indexed price u għaldaqstant kien jagħmel sens li mmorru għal dak il-prezz. Tajjeb ngħid ukoll li dak iż-żmien Standards & Poor, waħda mill-credit rating agencies li faħħret it-tibdil f’Enemalta – u apparti huma kien hemm ukoll Moody’s, Fitch u ħafna kumpaniji oħrajn – ikkummentat b’mod partikolari fuq il-price stability u saħqu kemm huwa importanti li jkollna stabilità fil-prezzijiet, kemm għal Enemalta kif ukoll għall-ekonomija. Ir-realtà kienet li l-manufacturing firms u l-ismall businesses fil-pajjiż ħadu r-ruħ u l-proġett tal-enerġija, kif qalet il-Kummissjoni Ewropea, kien il-mutur, il-katalist li beda l-bidla tal-pajjiż, beda l-miraklu ekonomiku li sar fil-pajjiż wara dawk il-ħames snin ta’ Lawrence Gonzi fejn il-pajjiż kien qata’ qalbu, kien bla nifs u ma kienx hawn aktar tama tant li konna spiċċajna bit-tpartit. X’inhu jiġri bħalissa? 

Ir-realtà hija li kieku nieħdu l-average price tal-gass, li hu madwar USD30 – kif diġà għedt il-peak price bħalissa kien USD54 – u nimmultiplikawh ma’ kemm nixtru gass, 14 million units MMBtu, kieku llum il-prezz tal-gass għal Enemalta jkun ta’ €420 miljun fis-sena  kontra l-€130 miljun li qed tħallas. Dak ifisser li kieku ma kellniex il-fixed price, Enemalta llum ħallset €190 miljun aktar fis-sena. Dik hija r-realtà. Dażgur li għandna biex niftaħru b’dan id-deal! Kieku llum il-ġurnata qed nixtru minn fuq is-suq jew bit-USD30, li huwa l-average price, kieku qed inħallsu €420 miljun fis-sena, kontra l-€130 miljun li qed inħallsu llum. Għidli kieku llum il-pajjiż kif inhu għarkopptejh. U dan qabbiltu mal-average price mhux mal-peak prices.  Aktar tard se nispjega kif ħadem il-fixed price u x’se jiġri meta jispiċċa dan il-perjodu, għalfejn konna għaqlin, u għalfejn ma morniex għal perjodu wieħed biss ta’ fixed price imma morna għal tliet perjodi differenti;  wieħed ta’ fixed, wieħed ta’ indexed, u wieħed ta’ variable. 

Ir-Rapport tal-Awditur isemmi wkoll il-Gasol u dwar il-withdrawal mix-shareholding ta’ Gasol f’ElectroGas.  Wara li telqu Gasol, f’ElectroGas kien baqa’ Siemens, SOCAR u l-investituri Maltin, jiġifieri GEM Holdings. Dak iż-żmien Enemalta, u anke l-Gvern, ħadu l-pariri legali kollha biex naraw li jekk joħorġu Gasol dan ikun permissibbli, u wara li nġiebu 
l-awtoriżżazzjonijiet kollha, ġie approvat il-withdrawal tagħhom. Il-kunsens ingħata mill-Gvern u mill-Kabinett.  U ngħata mill-Gvern u mill-Kabinett għax il-Gvern kellu interess għax kien ta l-garanzija, u kien se jingħata s-security of supply u allura bilfors kien hemm bżonn l-approval tal-Gvern. Kien hemm ukoll l-approval ta’ Enemalta, li kienet il-parti kuntrattwali u li mexxiet il-proċess kollu tal-kompetizzjoni from A to Z u l-għotja tal-kuntratti.  Enemalta kienet għamlet transformation straordinarja permezz tal-leadership tagħha. 

Kemm il-Gvern kif ukoll Enemalta riedu jkunu ċerti li din il-bidla fil-konsorzju, jiġifieri li jitilqu Gasol, tkun permissibbli skont it-termini u r-regoli tal-Public Procurement Regulations, jiġifieri r-regoli dwar il-kuntratti pubbliċi, għalkemm dan ma kienx strettament neċessarju għax l-enerġija ma taqax taħt il-Public Procurement Regulations, imma aħna xorta qgħadna attenti u morna for the best governance possible. Ridna nassiguraw li ma kien se jkun hemm l-ebda impatt fuq l-evalwazzjoni li saret fil-kuntest tal-proċess ta’ kompetizzjoni, jiġifieri allavolja ElectroGas kienu ġew awarded il-kuntratt, ridna nassiguraw li jekk Gasol titlaq, kieku ma kenux parti minn dak il-proċess, jekk terġa’ ssir l-evaluation xorta kienet tirbaħ ElectroGas.

ONOR. KAROL AQUILINA: Ħa nwaqqfek ftit. 

ONOR. KONRAD MIZZI: Ħalli nispiċċa dan il-punt u nirrispondik kemm trid. Dan sar, u permezz tal-evaluation reġa’ ħareġ li l-konsorzju xorta kien baqa’ b’saħħtu ħafna. Fil-fatt, kellhom net asset value ta’ €2.5 billion, jiġifieri l-evaluation ma kienx jinbidel kieku Gasol ma ħarġux. 

ONOR. KAROL AQUILINA: Semmejt li peress li huwa fis-settur tal-enerġija ma taqax taħt il-Public Procurement Regulations. Hekk fil-fatt ridt tgħid? 

ONOR. KONRAD MIZZI: Iva. 

ONOR. KAROL AQUILINA: Jiġifieri qed tgħid li hemm exclusion li proġetti ta’ dan it-tip...

ONOR. KONRAD MIZZI: Hemm xi derogation però aħna xorta mxejna mal-proċeduri. 

ONOR. KAROL AQUILINA: Jiġifieri qed tgħid li r-regoli dwar it-tendering eċċ. ma jgħoddux għal... 

ONOR. KONRAD MIZZI: Hemm regoli speċifiċi għall-enerġija, però aħna xorta segwejna t-tnejn li huma. 

ONOR. KAROL AQUILINA: U qed tgħid li r-regoli speċifiċi qegħdin fil-liġi Maltija? 

ONOR. KONRAD MIZZI: Naħseb li fit-tnejn. Il-liġi Maltija tirriferi wkoll...  Tista’ tfittixha.

ONOR. KAROL AQUILINA: Peress li semmejtha inti forsi tindikalna fejn hi? 

ONOR. KONRAD MIZZI: Nista’ nagħmel ftit research u ngħidlek meta nerġa’ niġi summoned. 

ONOR. KAROL AQUILINA: Yes, no problem. 

ONOR. KONRAD MIZZI: Jekk m’iniex sejjer żball ir-rapport tal-Awditur jagħmel riferenza wkoll għar-regulations, però se nfittixlek. 

ONOR. KAROL AQUILINA: Thank you. 

ONOR. KONRAD MIZZI: Grazzi tal-mistoqsija. Wara li ttieħdu l-pariri legali u wara li reġgħet saret l-evaluation tal-bid ta’ ElectroGas mingħajr Gasol biex naraw li xorta r-riżutlat ma jinbidilx, ElectroGas xorta ġabu scoring tajjeb u nstab li ma kien jinbidel xejn. Il-bidla kienet permissibbli għax ma kenitx se tippreġudika l-proġett, għax l-evalwazzjoni saret bil-kompożizzjoni oriġinali u ma kenitx se tiġi effettwata, u l-pożizzjoni tal-Gvern bħala garanti ma kenitx se tiġi ppreġudikata lanqas. Il-Gvern ġie mistoqsi wkoll mill-Kummissjoni Ewropea dwar dan u l-Gvern wieġeb u wera li d-deċiżjoni ttieħdet abbażi ta’ dawn il-kriterji u l-Kummissjoni kienet sodisfatta. Il-Kummissjoni faħħret lil dan il-proġett fuq diversi elementi. Dan il-proġett ġie mfaħħar minn kulħadd; mill-istakeholders, mill-credit rating agencies, mill-banek, u mill-Kummissjoni Ewropea, minn kulħadd ħlief mill-Partit Nazzjonalista. 

IĊ-CHAIRPERSON: Se jistednuk l-Amerika għal xi premju għal dan li għamilt! Delusional!

ONOR. KONRAD MIZZI: Dik hija r-realtà; nistgħu nġibu l-credit rating agencies hawnhekk u nduruhom waħda waħda. Tajjeb ngħid ukoll li l-proġett kellu wkoll benefiċċji ambjentali, kif rajtu mill-Environmental Impact Assessments.  U meta għedt li kulħadd ivvota favur il-proġett ridt ninkludi anke meta ġie diskuss fil-Planning Authority (PA) fejn hija rarità li kulħadd jivvota favur proġett, imma dakinhar anke l-NGOs ambjentali vvutaw favur il-proġett, il-Partit Nazzjonalista biss ivvota kontra. Ma nafx jekk l-Onor. Callus kienx hemm dakinhar, insejt, imma kulħadd ivvota favur. Tistgħu tistaqsu lin-nies tas-south x’jaħsbu dwar il-proġett mil-lat ambjentali, jiġifieri apparti t-€80 miljun fit-traħħis fit-tariffi li kienu importanti għall-fanilji u n-negozji, kien hemm ukoll benefiċċji mil-lat ta’ saħħa, li ovvjament għandha prezz straordinarju. Studji xjentifiċi juru li l-fly ash u l-particulate matter li kien joħroġ minn Delimara naqqsu b’90%.  U l-particulate matter joħloq problema ta’ saħħa li jista’ jwassal anke għall-imwiet, apparti l-ażżma. Tgħid x’tgħid, l-HFO plants kienu fabbriki tal-cancer u apparti minn hekk dawn jeffettwaw ir-reproductive health kif ukoll il-cardiovascular health, jiġifieri l-qalb. Hemmhekk wieħed jistaqsi għalfejn l-amministrazzjoni ta’ dak iż-żmien ħalliet in-nies jimirdu biex isir negozju fuq €350 miljun żejt fis-sena. Dawk huma l-affarijiet tal-mistħija! Nixtieq infakkar ukoll li dak iż-żmien il-proġett kien soġġett għal skrutinju mill-PA. Il-power station tal-Marsa kienet anke qed teħel multi talli kienet għadha qed topera 60 sena wara li nfetħet. Dawn huma kollha issues inkwetanti ħafna. 

Nixtieq infakkar ukoll li apparti mill-Awditur Ġenerali l-proġett  ġie reviewed mill-Kummissjoni Ewropea għal 18-il xahar, liema review kienet dettaljata ħafna u tistgħu ssibuha. Kienu ġew reviewed il-financial models, it-transaction agreements, ir-rapporti finanzjarji u tekniċi u l-bid attwali ta’ ElectroGas.  Jiġifieri l-Kummissjoni Ewropea rat il-bids fid-dettall u kien hemm deċiżjoni, li ġiet ippubblikata f’Jannar 2017, fejn il-Kummissjoni spejgat step by step l-eżami li sar fuq dan il-proċess. Id-deċiżjoni mhux biss titkellem dwar il-fatt li l-proġett qabel b’mod sħiħ mar-regolamenti ta’ state aid, għax hekk hu, iżda wkoll mal-fatt li ma kienx hemm over compensation u ma sabet l-ebda punt ta’ kritika fuq il-proġett. Jiġifieri l-Kummissjoni Ewropea, kontra dak li qed jgħid Beppe Fenech Adami, u ċjoè, li ElectroGas ħadu jew setgħu ħadu xi €40 miljun extra. Il-Kummissjoni Ewropea qalet that there was no over compensation u għalhekk approvat il-proġett fl-interità tiegħu.  U biex tkun aktar black on white il-Kummissarju Ewropew ta’ dak iż-żmien kienet qalet li l-approvazzjoni tal-proġett ta’ Delimara jneħħi kull dubju li hemm dwar dan il-proġett u tagħti ċertezza legali li l-affarijiet saru saru skont ir-regolamenti Ewropej dwar l-istate aid. Ħalli fil-fatt nikkwota x’qalet il-Kummissarju Ewropew.  Din qalet hekk: 

“This process, leading to a favourable decision by the European Commission on the new gas power station, was very rigorous so that it is ascertained that the money the Maltese Government is forking out for the project does not breach the EU strict rules related to state aid which might create discrimination in the market. It means no more questions can be asked when it comes to state aid, that there is legal certainty, that neither the Commission, nor any member state, will come and say:  hey, what you are doing is wrong”. 

Jiġifieri tat legal certainty li biha ħadd ma jista’ jiġi jgħidilna li dan il-kuntratt ikkanċellah għax hemm state aid, jew għax hemm over compensation, għax fil-fatt m’hemmx. Dan qiegħed black on white. Il-Kummissjoni Ewropea xejnet għal kollox dawn id-dubji u wriet kif il-proċess kien fair and trasparent. X’għandkom tgħidu dwar dan? Waqfu issa l-kummenti!  Waqqfu jikkwotaw il-media! Dawn kienu fatti mill-Kummissjoni Ewropea. L-Onor. Fenech Adami ma kkummentax aktar dwar dan. 

IĊ-CHAIRPERSON: Qed tara!  Dawk ma jafux x’qed jgħidu; il-ġurnalisti kollha żbaljati. 

ONOR. KONRAD MIZZI: Qed tgħid li l-Kummissjoni Ewropea ma tafx x’inhi tgħid. 

ONOR. RYAN CALLUS: Għandna ħafna xi ngħidu imma qed inħalluk tispiċċa. 

IĊ-CHAIRPERSON: Kompli. 

ONOR. KONRAD MIZZI: Dan apparti endorsements oħra li saru mill-Kummissjoni Ewropea, u se nikkwota aktar. Il-Kummissarju qalet hekk:

“I think that this project is very important for Malta. I understand that this is a big project which is accompanied by a big debate but what I think is the fact that we are moving from heavy fuel oil with lots of dangerous particles emitted every year by the plant and lots of CO₂ emissions to something which is modern, which is LNG based, which would reduce CO₂ emissions by one million tons per year”. 

Miljun tunnellata, mhux miljun particulate! David Thake kważi €1 miljun taxxa ma ħallasx, u b’dan il-proġett miljun tunnellata emissjonijiet naqsu! 

IĊ-CHAIRPERSON:  What a sad man!
ONOR. KONRAD MIZZI:  U l-Kummissarju tkompli tgħid:

“This is quite significant from the point of view of a global effort as well as from the point of view of air pollution for the Maltese citizens. Then, what I think is also very important and I was there this morning and I can see what there is on the ground. This is a ground breaking project and could serve as a blueprint for other projects because you are linking up several technologies together: LNG for electricity, conversion of oil based power to LNG and you are going to be supplied by LNG ships which, I would say, is a new global market.”. 

Illum il-ġurnata f’daqqa waħda din saret in-norma. Dak li qabel l-elezzjoni kontu tgħidu li huwa impossibbli, u veru li dak iż-żmien ma kienx hemm ħafna LNG supplies u ma stajtx tixtri għax  ma kienx hemm ħafna traders u kont trid tidħol bilfors f’kuntratti mal-producer, illum il-ġurnata LNG is being traded like a comodity bħaż-żejt. U dan m’għedtux jien imma qalitu l-Kummissjoni Ewropea, li qalet ukoll li ma kienx hemm over compensation, il-proġett huwa wieħed tajjeb, il-qligħ ta’ ElectroGas mhuwiex esaġerat, u li dan il-proġett kellu ħafna benefiċċji ambjentali. U l-mistoqsija hija għalfejn m’għamiltuhiex intom meta kontu fil-gvern. Għalfejn? Ejjew nitkellmu dwar ir-riżultati mhux twaddbu l-ġebel minn ġo glasshouse! Dik hija r-realtà. 

Sabiex ma ngħidx biss dak li ntqal mill-Kummissjoni Ewropea għax mhux dak biss irid jintqal, se ngħid ukoll x’qal il-President tal-Kumitat tal-Enerġija, Riċerka u l-Industrija tal-Parlament Ewropew, li wkoll faħħar dan il-proġett, u qal hekk: 

“The use of this plant, the work on natural gas, is an important link for Malta to rest assured of an adequate security of supply.”. 

Jiġifieri apparti prezzijiet orħos, apparti inqas tniġġis, apparti inqas mard, apparti milli dawwarna lil Enemalta milli tagħmel dak it-telf, u apparti milli għenna lin-negozji u l-poplu Malti u Għawdxi, għandna s-security of supply li jekk ikun hemm problema bl-interconnector xorta għandna l-generation li m’aħniex dipendenti fuq is-suq miftuħ. Kieku llum il-ġurnata Malta qed tixtri, kif ridtu tixtru intom, il-gass on an open market, kieku llum m’għandniex gass, qed nixtru biss minn fuq l-interconnector għax m’hemmx supply fuq LNG. Ippruvaw ixtru shipment ta’ gass illum u taraw kif ma ssibux fuq is-suq, imma grazzi għal dan il-proġett għandna. Kieku llum il-ġurnata l-Prim Ministru Malti jrid jgħidilkom: illum f’Tas-Sliema rridu nixegħlu mit-8:00 a.m. sas-2:00 p.m. imbagħad nitfu.  Bħal Lebanon! Dik hija r-realtà. Grazzi għal dan il-proġett m’aħniex qegħdin f’dik is-sitwazzjoni. Dik hija l-verità għax Malta m’għandniex pipeline and we’re not connected to the European grid u l-interconnector huwa 200 MW. 

ONOR. RYAN CALLUS: Bħalissa fid-distribuzzjoni għandna naqra ta’ problema. Forsi jekk tistaqsi lin-nies ikunu jistgħu jgħidulek ħafna. 

ONOR. KONRAD MIZZI: Bħalissa ma nafx ngħidlek għax ili maqtugħ sentejn. 

ONOR. RYAN CALLUS: Qed ngħidlek jiena. Id-distribuzzjoni disaster. 

ONOR. KONRAD MIZZI: Jien nista’ ngħidlek li meta tkellimt maċ-Chairman ta’ dak iż-żmien naf li kien sar investiment ta’ €100 miljun fid-distribuzzjoni u naf li l-qtugħ tad-dawl, sakemm kont hemm jien u sakemm kien hemm Chairman is-Sur Frederick Azzopardi, ma kienx hemm qtugħ ta’ dawl. 

ONOR. RYAN CALLUS: Staqsi lin-nies illum minn xiex inhuma għaddejjin u jgħidulek. 

ONOR. KONRAD MIZZI: Illum ma nistax nikkummenta għax ma nafx. 

IĊ-CHAIRPERSON: Kompli bil-preżentazzjoni tiegħek. 

ONOR. KONRAD MIZZI: Stieden lil min hemm illum u staqsihom. Dak iż-żmien ġibna lil kulħadd magħna fuq dan il-proġett, jiġifieri lill-ambjentalisti u lil everybody under the sun, u mhux ta’ b’xejn li n-Nazzjonalisti għamlu minn kollox biex ikissru dan il-proġett. Mhux ta’ b’xejn ridtu tidħlu b’vendikazzjoni għax tafu li permezz ta’ dan il-proġett mhux biss rebaħ l-elezzjoni l-Partit Laburista imma tkissirtu intom, u se tibqgħu titkissru bl-atti vendikattivi tagħkom. 

IĊ-CHAIRPERSON: Tkissirt daqsxejn int ukoll miegħu dan il-proġett. Kont daqsxejn casualty ta’ dan il-proġett ukoll.  

ONOR. KONRAD MIZZI: Not to worry, Onor. Fenech Adami.  Jien min-naħa tiegħi, hand on heart nista’ ngħid li għamilt xogħli u tajt kemm stajt lill-poplu Malti u Għawdxi u l-achievements u  l-outcomes jibqgħu hemmhekk u kulħadd jiġġudikana kif irid. 

IĊ-CHAIRPERSON: And you moved on. Tajjeb. 

ONOR. KONRAD MIZZI: Kif għedt inti, lilek hawn min iħobbok u hawn min iħobbok inqas. It’s life. Minbarra li sar skrutinju minn numru ta’ direttorati tal-Kummissjoni Ewropea u mill-Parlament Ewropew, dan il-proġett ġie skrutinizzat ukoll minn disa’ banek internazzjonali u żewġ financial institutions, u kull wieħed minnhom kellu detailed due diligence fuq dan il-proġett, jiġifieri kien hemm checks and balances kemm trid fuqu, lanqas qatt ma sar proġett li kien hemm daqshekk checks and balances fuqu, għax dan huwa project financed għax il-Gvern neħħa l-garanzija, u biex din il-garanzija telqet il-banek riedu jkunu ċerti li l-financial close jista’ jintlaħaq u l-prezzijiet jistgħu jitħallsu. U kif tiftakru, il-financial close intlaħaq f’Diċembru 2017 fejn disa’ banek, mhux il-Gvern Malti, ipprovdew bejniethom – u dan meta l-garanzija ma kenitx għadha hemm – €520 miljun, jiġifieri €0.5 biljun, li hija xi ħaġa unprecedented għall-pajjiż. U dawn mhux banek tax-xejn imma kienu s-Société Générale, il-KFW, l-HSBC, BNP Paribas, il-Crédit International, Rivage, u oħrajn. Dik kienet ir-realtà.  Il-verità hija li sar ħafna due diligence u dan kien proġett li għamel il-bidla u kien innovattiv ħafna. Issa ħa ngħaddi sabiex nitkellem fuq il-prezzijiet fid-dettall għax dak huwa l-qofol tal-presentation tiegħi.

IĊ-CHAIRPERSON: Fiex inti, jekk jogħġbok? Biex nifhmu ftit.

ONOR. KONRAD MIZZI: Għamilt qisu a good half mill-presentation li kelli nagħmel illum.

IĊ-CHAIRPERSON: Sal-4:00 p.m. trid tipprova tagħlaqha. Għandek 45 minuta oħra. 

ONOR. KONRAD MIZZI: Se nagħmel ħilti kollha biex nagħlaq. Rigward il-prezz fiss ġie kkritikat il-fatt ukoll li mmorru għall-mudell ta’ prezz fiss għal numru ta’ snin. U jien xtaqt nieħu din l-opportunità biex nispjega għalfejn morna għal dan il-mudell, mhux biss fil-kuntest tal-lum, għax illum kulħadd jifhimha u jgħid li għamilna miraklu. Illum il-ġurnata l-Ewropa u d-dinja tinsab fi kriżi kbira u minħabba l-prezz tal-enerġija llum ħadd ma jista’ jikkritika l-viżjoni tal-mudell li wettaqna. Grazzi għal dan il-mudell il-poplu mhux qed ibati bħal ċittadini ta’ pajjiżi Ewropej oħrajn. F’pajjiżna l-prezzijiet raħsu fl-2014, u baqgħu baxxi anke llum meta fl-Ewropa l-prezzijiet żdiedu b’40% u 50%. Fi Spanja f’ċerti partijiet il-prezzijiet żdiedu b’50%, b’55%, u anke b’60%, u fl-Ingilterra u fl-Italja żdiedu wkoll.  Kulħadd jaf għax l-aħbarijiet kulħadd jarahom. Tisma’ stejjer tal-biża’ minn pajjiżi fl-Ewropa fejn l-anzjani ma jistgħux isaħħnu d-djar tagħhom. Allaħares aħna wasalna f’dik l-estremità. Niftakru li Prim Ministru Nazzjonalista dak iż-żmien kien jgħidilna biex nużaw il-washing machine bil-lejl. Fi żmien Gvern Nazzjonalista f’dik l-estremità konna wasalna u kien qalilna li mpossibbli jraħħsu l-kontijiet. Wieħed lanqas jista’ jieqaf jara dik il-clip fejn kien qal hekk, u jien nibda ngħid: Għalfejn qed jgħid hekk meta kien hemm soluzzjoni? Aħna ddeċidejna li mmorru għal prezz fiss, u għalhekk ElectroGas kellha tidħol bilfors f’agreement mas-suppliers tagħha, u b’hekk Enemalta setgħet tnaqqas ir-riskji li jekk ikun hemm volatility fis-suq, kif kien hemm issa, ma tbatix. Permezz ta’ dan, Enemalta mhux biss setgħet traħħas it-tarriffi tad-dawl, imma setgħet anke żżomm il-kontijiet baxxi fit-tul. U kemm il-Gvern ta’ Joseph Muscat, kif ukoll il-Gvern ta’ Robert Abela żammew il-prezzijiet baxxi, u ta’ dan wieħed irid ifaħħarhom. Dan offra ċertezza għall-konsumaturi ta’ Enemalta li l-prezz kien se jibqa’ baxx u l-istess. Dan ma ġara mkien fl-Ewropa. Illum aħna nistgħu niftaħru li għandna l-orħos rati tal-elettriku fiż-żona ewro u kulħadd jiftakar fejn konna fi żmien Gvern Nazzjonalista. Il-hedging minnu nnifsu joffri garanziji fuq il-prezzijiet u l-volumi li l-ispot market, li xtaqtu tmorru għalih intom, ma joffrix. Kieku llum il-ġurnata qegħdin inħallsu dawk il-prezzijiet esaġerati; madwar €450 miljun fis-sena gass. Fil-każ ta’ Malta, l-elementi ta’ konsistenza u ta’ prezzijiet stabbli kienu kruċjali għar-riforma li kellha ssir. Minn dan l-aspett, il-konsorzju ElectroGas irexxielhom jassiguraw l-iktar prezz irħis għall-provvista. Dan ħareġ minn proċess kompettitiv fejn il-prezz tagħhom kien 20% orħos mit-tieni bidder li ġie ranked. Morna għal prezz fiss għal numru ta’ snin għax ħassejna li dan jista’ jagħti protezzjoni konsiderevoli għal żieda fil-prezzijiet futuri. Intom kontu ddaħħku bina u tgħidu li huwa impossibbli li tagħlaq fixed price. Fil-fatt illum il-ġurnata l-prezzijiet telgħu ‘l fuq u aktar ‘il quddiem se nkun qiegħed nispjega x’tista’ tagħmel Enemalta biex bil-kuntratt li għandha tkun tista’ timmaniġġja prezzijiet iktar stabbli. 

Tajjeb ngħid li meta nikkomparaw il-prezz tal-interconnector mal-indexed price tal-gass naraw li 70% tax-xhur li fihom sar il-comparison il-prezz huwa orħos. Veru li ħafna drabi, imma mhux bħalissa, bil-lejl il-prezz tal-interconnector kien orħos, però ovvjament dak il-ħin aħna ma jkollniex bżonn is-supply, jiġifieri hemm ftit mismatch hemmhekk. Il-ħin li t-Taljani jkollhom bżonn l-elettriku l-prezz ikun għoli, u dak huwa l-istess ħin li l-Maltin ikollhom ukoll bżonn l-elettriku għax aħna għandna fabbriki bħalhom, il-Maltin u Għawdxin imorru fl-uffiċċji bħalhom, u bħalhom jiġu d-dar jixgħelu l-airconditioning fis-sajf għax ukoll għandna l-istess temp. Jiġifieri it’s a catch-22 situation fejn irid ikollok the best balance. Aħna decision makers, u filwaqt li nifhem li auditors are there to challange, when you are in a decision making forum you need to strike the best balance, u naħseb li iva, the best balance was reached. 

Il-gas futures għall-2022 żdiedu b’iktar minn 40%; hemm futures li jitilgħu għal USD56 per MMBtu għal xi xhur.  Il-prezz tagħna huwa ta’ USD10 per MMBtu, jiġifieri kważi sitt darbiet orħos.  Tajjeb ngħid ukoll li mhux ix-xhur kollha huma hekk, però l-average huwa USD30, jiġifieri xorta hemm tliet darbiet differenza.  Kieku ma kellniex dan il-kuntratt, illum il-ġurnata kien ikollna żieda fenomenali fil-kontijiet, kieku l-kontijiet ittripplaw, kulħadd għarkuppejh, il-fabbriki kienu jagħlqu, u konna nerġgħu lura bħal fi żmien Gvern Nazzjonalista fejn kienu jnaqqsu x-shifts u jħaddmu lill-impjegati bil-four day week. Permezz ta’ dan il-kuntratt u permezz ta’ dan il-proġett bqajna għaddejjin. Kieku ma sarx dan il-proġett, kieku l-Gvern qed jissussidja dawn il-mijiet ta’ miljuni ta’ ewro lil Enemalta. Kieku llum il-Gvern mhuwiex f’pożizzjoni li jagħti l-wage supplements – u wieħed irid ifaħħar lill-Gvern talli ta l-wage supplements biex b’hekk l-ekonomija setgħet tibqa’ għaddejja – kieku l-Gvern mhuwiex f’pożizzjoni li jiggarantixxi l-impjiegi, jagħti l-benefiċċji soċjali, u ma jżidx il-kontijiet.  Dan il-kuntratt kellu impatt konsiderevoli, u għalhekk aħna ridna prezzijiet stabbli, mhux biss għall-konsumatur – huwa importanti li l-poplu jkollu prezzijiet orħos – imma anke għal dawn l-affarijiet. Għalhekk kellna bżonn il-hedging għax kieku ma sarx hekk, illum Enemalta kien ikollha tgħolli l-kontijiet. Kieku llum il-ġurnata min jiġih kont ta’ €100, kien jiġih miżerjament €400, u min jiġih kont ta’ €200 kien jibda jiġih €800. Dik hija r-realtà.

IĊ-CHAIRPERSON: Qed tara!

ONOR. KONRAD MIZZI: Mhux qed tara, Onor. Fenech Adami, din hija tal-biki.

IĊ-CHAIRPERSON: Meta qed jisimgħuk in-nies qed jgħidu: imma dan bis-serjetà qed jgħid li aħna qed nirċievu kontijiet tad-dawl u l-ilma bl-irħis? Dan bis-serjetà qed jitkellem hekk? 

ONOR. KONRAD MIZZI: Dażgur li bis-serjetà. 

IĊ-CHAIRPERSON: Totalment maqtugħ mir-realtà tal-kontijiet li qed jirċievu n-nies bħalissa.

ONOR. ALEX MUSCAT: Il-Eurostat jgħidu dan. Jew inkella l-Ewropa tigdeb ukoll!? 

IĊ-CHAIRPERSON: Inti ddur id-djar bħali u n-nies juruk il-kontijiet tad-dawl u l-ilma li jirċevu. 

ONOR. ALEX MUSCAT: Il-Eurostat tgħid li l-kontijiet tagħna huma fost l-orħos fl-Ewropa. Jiġifieri l-Eurostat qed tħarref? 

IĊ-CHAIRPERSON: Jien qed ngħidlek li l-Gvern, b’ammissjoni tiegħu stess...

ONOR. ALEX MUSCAT: Jiġifieri skont Fenech Adami l-Uffiċċju tal-Istatistika Ewropew qed iħarref. Tajjeb!

IĊ-CHAIRPERSON: Jien qed ngħidlek li l-poplu Malti llum qed jirċievi kontijiet tad-dawl u l-ilma li ma jirriflettux ir-roħs li qed jitkellem fuqu l-Onor. Konrad Mizzi. Kompli, Onor. Mizzi.

ONOR. KONRAD MIZZI: Jien dalgħodu tkellimt ma’ negozjant li għandu small business b’revenue ta’ €100,000 fis-sena u jħallas €18,000 VAT u qalli li jekk hu ma jħallasx il-VAT ikissruh. U dan fuq €18,000, imma David Thake għandu jagħti €880,000. B’dak jistgħaġbu n-nies.

IĊ-CHAIRPERSON: Ħu paċenzja. Għad baqagħlek 35 minuta biex tlesti din il-presentation.

ONOR. KONRAD MIZZI: Imma inti għedtli li jistagħġbu n-nies u jien... 

IĊ-CHAIRPERSON: Tistagħġeb xejn. Kompli fuq is-suġġett.

ONOR. KONRAD MIZZI: B’dawk l-affarijiet jistagħġbu n-nies, bil-VAT! L-interruzzjonijiet intom għamiltuhom. 

IĊ-CHAIRPERSON: Illum se nispiċċawha l-presentation. 

ONOR. RYAN CALLUS:  Illum se nispiċċaw.

ONOR. KONRAD MIZZI: Għamilt nofs siegħa niddibatti miegħek.

ONOR. RYAN CALLUS: U mela mhux hekk! Siegħa għamilt! 

ONOR. KONRAD MIZZI: Qisek ma tridx tismagħha l-verità. 

IĊ-CHAIRPERSON: Kompli.

ONOR. RYAN CALLUS: Imbagħad il-verità narawha aħna. Kompli ħalli tlesti llum.

ONOR. KONRAD MIZZI: Jaraha l-poplu Malti u Għawdxi l-verità. U rawha fl-elezzjoni u jerġgħu jarawha. Hemmhekk jarawha l-verità! (Interruzzjonijiet)  Niddiżżappuntak, Onor. Aquilina. Jekk m’hemm xejn ħażin, jekk m’hemmx fatti...

ONOR. KAROL AQUILINA: Mhux kollha nafu li se tiġi l-elezzjoni imbagħad inti tispiċċa l-ħabs! Imbagħad niġu narawk hemm.

ONOR. KONRAD MIZZI: Il-ħabs kellek tmur inti, Onor. Aquilina, kieku għamlu appell fuq is-sewqan tiegħek.

ONOR. KAROL AQUILINA: Jien irbaħtha. Inti għadek ma rbaħtiex. 

ONOR. KONRAD MIZZI: Jien m’għandix kawża, u m’hemm l-ebda provi fuqi, Onor. Aquilina.

ONOR. KAROL AQUILINA: Kompli. Ejja ħa mmorru.

ONOR. KONRAD MIZZI: Onor. Aquilina, jekk għandek xi provi aqbad għedhom u mur għand il-Kummissarju. (Interruzzjonijiet) Jekk għandu xi provi jaqbad u jmur iressaqhom quddiem il-Kummissarju. 

IĊ-CHAIRPERSON:  Kompli.

ONOR. KONRAD MIZZI:  Apparti mill-vantaġġi kollha li marru għand il-konsumatur, jiġifieri l-poplu Malti, Enemalta gawdiet ukoll mill-hedging għax setgħet tippjana fit-tul, setgħet tippjana t-trasformazzjoni finanzjarja tagħha u setgħet toħloq prodotti ġodda mingħajr ma tieħu iktar riskji finanzjarji. B’hekk Enemalta setgħet tippjana. Kieku Enemalta għamlet il-hedging minflok ElectroGas kien ikollha tagħmel cash margining ta’ €200 miljun biex tilqa’ għall-hedging risk. Dan Enemalta ma tifilħux għax taħt Gvern Nazzjonalista Enemalta kienet f’sitwazzjoni fejn lanqas kienet tiflaħ tħallas għar-repayment tal-banek. Il-banek kienu jiġu jkellmuna wara l-elezzjoni u qalilna li ma kenux se jaċċettaw garanziji tal-Gvern. Wara l-elezzjoni kien ġie s-Segretarju Permanenti tal-Finanzi, Alfred Camilleri, u staqsieni kif se nraħħsu l-kontijiet, għax qal li skont rapport ta’ audit firm, a big four company, il-kontijiet inżiduhom ridna. Jiġifieri li kieku tela’ GonzPN fil-gvern kien jerġa’ jżid il-kontijiet. Dik hija l-verità. 

IĊ-CHAIRPERSON: Dak issa...

ONOR. KONRAD MIZZI: Kulma trid tagħmel huwa li titlob lil Alfred Camilleri jiġi hawnhekk u jippreżenta r-rapport għax jien m’għandix dokumenti. 

IĊ-CHAIRPERSON: Nafu eżattament x’xehed Alfred Camilleri fuq ir-relazzjoni tiegħu miegħek. 

ONOR. KONRAD MIZZI: Tajjeb ħafna. Dik hija l-verità: il-Gvern Nazzjonalista kien se jgħolli t-tariffi tad-dawl u l-ilma. Dak huwa fatt. Aħna żammejna l-flessibilità li nixtru l-enerġija mill-orħos sors.  Saret kritika li aħna ma nistgħux nixtru mill-orħos sors, imma r-realtà hija li iva, permezz ta’ dan il-kuntratt, nistgħu nixtru mill-orħos sors u għandna flexibility ta’ energy mix. Aktar tard se nispjega kif ċerti volumi ta’ gass, li intom tgħidu li hemm irbit li tixtrihom, Enemalta tista’ tipposponihom minn sena għal sena wkoll. F’Novembru l-prezzijiet tal-gass kienu USD36, u f’Ottubru, fil-peak, kienu USD56, u dan ikkomparat mal-USD10 fi żmien il-Gvern Laburista. 

Tajjeb li ngħid ukoll u nispjega – għax saru ħafna mistoqsijiet – x’se jiġri issa ġaladarba l-fixed price period ta’ USD10 għal ħames snin jintemm din is-sena.  Kulħadd kien qed jgħid li kien prezz tajjeb, imma issa x’se jiġri fil-ħames snin li ġejjin? Fl-ewwel fażi aħna ridna nassiguraw li Enemalta ma kellha l-ebda riskju, u l-uniku riskju li kellha fil-mix tagħha huwa l-interconnector mix. Dan kien importanti għat-turnaround period, irnexxilna u kien suċċess. It-tieni perjodu ta’ ħames snin huwa indexed, però ma qabbilnihx mal-ispot price tal-gass, ma nħallsux daqs kemm huwa l-prezz l-gass, jiġifieri jekk il-prezz tal-gass illum huwa ta’ USD36, Enemalta mhijiex se tħallas USD36 għax bħala policy għażilna li mmorru għall-indexed imqabbel mal-Brent. U forsi ikun hawn min jistaqsi għalfejn Brent, għalfejn maż-żejt. Dan għax il-base line tal-prezzijiet tad-dawl u l-ilma meta roħsu kien il-prezz taż-żejt, u aħna rridu nassiguraw li l-prezz għat-tieni ħames snin dejjem ikun 25% orħos milli kien fl-2013. Għalhekk irbattnih mal-prezz taż-żejt, u mn’alla għax kieku rbatnih mal-prezz tal-gass kienu minn hawn u ftit xhur oħra l-prezz kien jogħla għal USD36. Imma mhux se jiġri hekk għax irbattnih mal-prezz taż-żejt. Il-kuntratt oriġinali pprovda għal perjodu ta’ ħames snin fixed price, u perjodu indexed għal ħames snin oħra, li huwa marbut mal-Brent. Għat-tieni ħames snin Enemalta, jekk trid, għandha l-option li tagħmel il-hedging. Kulma trid tagħmel huwa li tagħmel il-hedging tal-prezz taż-żejt. Veru li qed tixtri l-gass, imma peress li qed nagħmlu indexing maż-żejt, tista’ tagħmel hedging tal-prezz taż-żejt u tista’ tagħmel hedging ukoll tal-currency. F’dawn l-aħħar sentejn jien m’għandix visibility ta’ x’ġara f’Enemalta, jiġifieri ma nistax nikkummenta dwar dan; nista’ ntikellem biss fuq il-kuntratt.  Il-vantaġġ huwa li l-prezz taż-żejt żdied inqas milli żdied il-prezz tal-gass għax il-prezz tal-gass żdied b’mod straordinarju. Aħna għamilna indexing mhux mal-prezz tal-gass imma maż-żejt. Fil-fatt jekk tqabbel il-futures għas-sena d-dieħla mal-ispot tieħu qatgħa għax issib illi kieku l-gass qed nixtruh b’USD36 jew b’USD34. F’dawn l-aħħar xhur il-Brent kien bejn USD80 u USD86 u ġieli niżel ukoll għal USD70, imma jekk nieħdu l-average ta’ USD80 nistgħu ngħidu li kieku llum Enemalta tħallas USD11.2 għal kull MMBtu kkomparat mal-prezz tas-suq ta’ USD34, USD35. Jiġifieri din is-sena, kif jispiċċa l-fixed price ta’ USD10, jekk il-prezz taż-żejt jibqa’ kif inhu, għax ma nafx għamlux hedging agreements mod ieħor għax m’għandix viżibilità dwar dan kollu, Enemalta tħallas madwar USD11.2 per MMBtu kkomparat mal-prezz tas-suq ta’ USD36. Ovvjament m’aħniex se nitkellmu dwar dan għax inħallu lil kulħadd b’ħalqu miftuħ. Dan għedilhom lil The Guardian! Għedilhom x’kuntratt dan! X’viżjoni kienet għall-pajjiż li naqsmu l-kuntratt fi tliet fażijiet: fażi ta’ no risk, fejn irbattnih għal fixed price għax Enemalta ma felħitx riskju, fażi fejn ir-riskju kien immaniġġjat għat-tieni ħames snin għax irridu li l-prezz ikun dejjem 25% orħos milli kien fl-2013 u li fl-istess ħin irbattnih mal-Brent u mhux mal-prezz tal-gass fis-suq għax kieku ttrippla, imma minflok għandna kuntratt ta’ USD11.2. Dik hija l-legacy li ħallejt jien. U kburi b’dik il-legacy. Apparti dan kollu, lanqas jekk kieku Enemalta trid tixtri l-gass bħalissa ma tista’. Forsi llum il-ġurnata Enemalta tixtieq tixtri aktar konsenji tal-gass imma ma tistax għax m’hemmx fis-suq.  Jekk tmur għand it-traders jgħidulek li m’għandhomx LNG. Bħalissa t-traders kollha jistaqsu għal-LNG għax m’hemmx; it’s a seller’s market. U aħna għandna kuntratt vantaġġjuż, għandna prezz fiss, u issa se jkollna indexed price marbut maż-żejt.  Jiġifieri SOCAR mhux se jkunu qed jaqilgħu USD36 kif qed tgħid inti u kif qed jaqilgħu traders oħrajn. SOCAR se jkunu qed jieħdu USD11 għal kull MMBtu. Dik għedilhomn lil ta’ The Guardian. X’ħin trid nagħmlu debate magħhom u magħkom ukoll għax dawk huma l-fatti. 

IĊ-CHAIRPERSON: Dan id-diskors inti għamiltu kollu lil ta’ The Guardian u ma tawx kasek. 

ONOR. KONRAD MIZZI: Ma jimpurtax, imma dawn huma l-fatti u jagħti kashom il-poplu Malti u Għawdxi għax mhux se jħallas kontijiet għoljin bħalma ħallas fi żmien Gvern Nazzjonalista. Il-poplu Malti u Għawdxi iħallas it-taxxa u l-VAT li għandu jħallas, kif jagħmlu n-negozjanti kollha ħlief għal David Thake u xi ftit nies oħra.  Imbagħad jippretendu li l-Gvern jagħmel xogħlu. U hekk qed jagħmel il-Gvern Malti, qed jagħmel xogħlu, qed jagħti l-wage supplement u qed iżomm il-prezzijiet orħos. Kellhom bżonn nies bħal David Thake u Bernard Grech ħallsu l-VAT. Imma nsomma inti forsi tixtieq li Bernard Grech ma jibqax hemm wara l-elezzjoni biex nies fil-familja tiegħek, bħas-Sindku tan-Naxxar, ma jkollhomx problemi. 

IĊ-CHAIRPERSON: Tad-daħk! Veru toħlom ċar.

ONOR. RYAN CALLUS: Dak narawh aħna mhux inti għax aħna għandna partit. Ejja ħa nkomplu. 

ONOR. KONRAD MIZZI: Jien qed nagħtik il-prediction tiegħi li sindku kienet u sindku se tibqa’ għax Fenech Adami b’saħħithom. 

ONOR. RYAN CALLUS: Konrad Nostradamus. 

ONOR. KONRAD MIZZI: Apparti dan kollu, lanqas jekk wieħed irid jixtri l-gass bħalissa ma jistax għax m’hemmx available. Dan kien kunċett fundamentali. U n-next phase għal Enemalta hija li għandna indexed price maż-żejt, huwa persentaġġ ta’ Brent, jiġifieri l-prezz huwa raġonevoli. Hemm variables oħrajn li bħalissa ma nafhomx; hemm il-carbon credit li ma nafx jekk Enemalta ħaditx position fuqhom għax ili... 

IĊ-CHAIRPERSON: Nafu; ilek sentejn maqtugħ mir-realtà. 

ONOR. KONRAD MIZZI:  Le, jien ili m’iniex Ministru ta’ Enemalta għal ħafna snin u allura nista’ ngħid sa fejn ħallejtha jien, jiġifieri tagħmel qligħ ta’ €100 miljun. Għalhekk kellna bżonn is-security of supply. 

Imbagħad wara dak hemm it-tielet fażi għax aħna ħarisna fit-tul u qsamna l-kuntratt fi tliet fażijiet, l-ewwel fażi sa din is-sena, l-2022, it-tieni fażi mill-2022 sa l-2028, u t-tielet fażi mill-2028 sa ħames snin wara. ElectroGas rebħu t-tender b’kuntratt tal-gass għal 18-il sena, però aħna, bħala Gvern u bħala Enemalta, meta rajna l-options wara t-tender għedna li nixtiequ daqsxejn aktar flessibilità għax l-Ewropa approvatilna l-pipeline tal-gass u allura ma kellniex għalfejn nintrabtu għal 18-il sena. U konna għaqlin u l-kuntratt tal-gass għamilnih ma’ ElectroGas għal għaxar snin, jiġifieri fl-2028 is-supply tal-gass jispiċċa. U allura dak li jaħsbu ħafna nies, li għandna kuntratt għal 18-il sena, mhu veru xejn għax minn hawn u ftit snin oħra l-kuntratt tal-gass jispiċċa. 

Mela l-ewwel fażi kienet il-fixed price, it-tieni fażi hija indexed mal-Brent ħalli naqqsu r-riskju – qed nitkellmu fuq prezz tajjeb ta’ USD11 – u t-tielet fażi hija meta, jekk Alla jrid, wara l-2028 ikollna l-pipeline tal-gass – milli jidher il-Gvern, u jien nawguralu, ġab l-approval għall-fondi għalih – u l-floating storage unit ikun jista’ jitlaq minn Delimara. Jekk jiġri hekk ikun hemm il-gas exit option li jfisser li Enemalta ma tibqax tixtri l-gass mingħand ElectroGas u ma tibqax tixtri LNG imma tixtri n-natural gas mill-European market. Jekk il-pipeline ma jsirx, ejjew ngħidu jitla’ Gvern Nazzjonalista u ma jkunx kapaċi jagħmel dan il-proġett, bħalma ġara bl-interconnector li ma kenux kapaċi jlestuh... Jekk dan jiġri... 

IĊ-CHAIRPERSON: Int kont kapaċi imma! 

ONOR. KONRAD MIZZI: Dażgur li konna kapaċi! 

ONOR. KAROL AQUILINA:  Tiftaħ il-kontijiet il-Panama imma!

ONOR. KONRAD MIZZI:  L-interconnector ftaħnih aħna u konna stedinna lil Dr Gonzi għall-inauguration għax kien bdih hu fl-2015. 

IĊ-CHAIRPERSON: Int kont kapaċi!  Inti għandek erba’ monumenti:  tal-isptarijiet, tal-Enemalta, tal-ITS u l-Air Malta. Dawk huma l-monumenti tiegħek. 

ONOR. JONATHAN ATTARD:  Ħallih ikompli, Chairman.

ONOR. RYAN CALLUS: Ma tistax tippretendi li jagħmel kummenti politiċi u din in-naħa ma tweġibx.  Bir-rispett kollu. 

ONOR. KONRAD MIZZI: Ħa ngħidlek x’inhuma l-erba’ monumenti. 

IĊ-CHAIRPERSON: Il-kuntratt tal-Vitals, il-kuntratt ta’ ElectroGas, it-tgħaffiġa tal-Air Malta, u t-tgħaffiġa tar-relocation tal-ITS. Dawk huma your four legacies and your fifth one is that you’re kicked out. 

ONOR. KONRAD MIZZI: Onor. Fenech Adami, il-legacies tiegħi huma:  it-traħħis tal-kontijiet tad-dawl u l-ilma, dak li ma kontux kapaċi tagħmlu intom u għedtu li kien impossibbli li jsir; li l-power station tal-Marsa għalqet wara 60 sena; li ċ-ċumnija telqet minn Delimara u n-nies tas-south naqqsulhom ir-respiratory diseases... (Interruzzjoonijiet) 

ONOR. RYAN CALLUS: Il-legacy tiegħek hija €13,000 fix-xahar, €5,000 kuljum kieku ma qbadnikx, ħfirt €40 miljun f’taxxa...

ONOR. KAROL AQUILINA:  ...li ma tistax tmur l-Amerka.

ONOR. KONRAD MIZZI: Il-legacy tiegħi, Onor. Callus, hija li naqqast l-out of stock medicine, li naqqast il-waiting list, li bnejna l-medical admissions unit f’temp ta’ 10 xhur, blokka ġdida f’Mater Dei u li ndirizzajna wkoll numru ta’ nuqqasijiet fis-settur tas-saħħa. Dik hija l-legacy tiegħi. Apparti minn dan, il-legacy tiegħi fis-settur tat-turiżmu... 

IĊ-CHAIRPERSON: Go tell it to the marines!  Għedha lill-Amerikani. 

ONOR. KONRAD MIZZI: Għedha lin-negozjanti, Sur President, u għedha lill-operaturi fit-turiżmu li minn 4.7 million passengers tlajna għal 7 million passengers fl-2019. Dik hija l-legacy tiegħi. That is the reality. That is the truth u dak ma jista’ jmerih ħadd. 

ONOR. RYAN CALLUS:  And you still got black listed.

ONOR. KONRAD MIZZI:  Tridu tkissru r-reputazzjoni tiegħi? Kissruha, no problem. Well done!  Għamiltu li ridtu. 

ONOR. RYAN CALLUS: Iċ-ċertifikat tahulek il-Gvern Amerikan. Mhux Ryan Callus imma l-Gvern Amerikan.

ONOR. KONRAD MIZZI: Kunu vendikattivi la ma kontux kapaċi tagħmluh intom fil-gvern!  U tkissirtu bħala partit. 

ONOR. RYAN CALLUS:  Int ma tistax tidħol l-Amerka. Daqshekk hija tajba r-reputazzjoni tiegħek!

ONOR. KONRAD MIZZI:  No problem! Imma r-realtà taf x’inhi? Li dawk il-legacies li semmejt għadhom hemmhekk, in-nies jafuhom, in-nies għadhom jiellmuna sal-lum, u mhux Laburisti biss imma from all walks of life.  Bħal f’kollox, there are different opinions to everything, imma fuq l-affarijiet li qed tgħidu don’t worry time will tell, truth will emerge u nassigurak li għalkemm it may take a long time, truth will emerge. 

IĊ-CHAIRPERSON: The clock is ticking. Ħa tgħaddi l-elezzjoni ħa tara x’se jagħmlulek! 

ONOR. KONRAD MIZZI: Don’t worry, jien m’għandi biża’ minn xejn u minn ħadd għax m’għamilt xejn ħlief ġid lill-poplu Malti u Għawdxi. 

ONOR. RYAN CALLUS:  Prosit ministru!

IĊ-CHAIRPERSON: Illudi ruħek! 

ONOR. KONRAD MIZZI: Grazzi, Onor. Fenech Adami. Jien ma niltaqax mal-kriminali taħt il-pontijiet.  Jien ma mmurx f’nofs ta’ carcade u nostakola …

ONOR. KAROL AQUILINA: M’għandekx għalfejn tiltaqa’ għax tkun waħdek. Waħdek biżżejjed inti.

ONOR. KONRAD MIZZI:  Jien ma mmurx f’nofs carcade u nipperikola l-ħajja... 

ONOR. KAROL AQUILINA:  Inti kriminal waħdek. Waħdek biżżejjed.

ONOR. KONRAD MIZZI: Kriminal int għax ostakolajt lill-pulizija. 

ONOR. KAROL AQUILINA:  Kriminal waħdek inti.

ONOR. KONRAD MIZZI:  Kriminal inti mhux jien. Fuq David Thake ma tkellimtux u m’għamiltux protesti! Ma mortx tipprotesta. 

ONOR. KAROL AQUILINA: Imbagħad niġu narawk il-ħabs. David Thake mhux sejjer il-ħabs, inti sejjer il-ħabs. 

ONOR. KONRAD MIZZI: David Thake sejjer il-ħabs fuq €950,000? 

ONOR. KAROL AQUILINA: Inti sejjer il-ħabs. Niġu narawk il-ħabs.

ONOR. KONRAD MIZZI: Missek mort inti l-ħabs fuq li għamilt, mela jien! 

ONOR. KAROL AQUILINA:  Jien ma mortx għax m’għamilt xejn.

ONOR. KONRAD MIZZI:  Inti ma mortx għax ma telgħux ix-xhieda. Inti ostakolajt il-ħajja tal-pulizija. Dak huwa fatt. Int ma mortx għax ma telgħux ix-xhieda. 

ONOR. KAROL AQUILINA: Inwiegħdek li niġi narak il-ħabs. 

ONOR. JONATHAN ATTARD: U issa dan mhux paroli fil-vojt!  Ejjew inkomplu! 

ONOR. KONRAD MIZZI: Intom tagħmlu li tridu. 

IĊ-CHAIRPERSON: Onor. Konrad Mizzi, kif malli nistaqsuk mistoqsija titlaq…? Kompli. 

ONOR. KONRAD MIZZI: Kif spjegajt, fit-tielet fażi, jekk ikun hemm Gvern Nazzjonalista u ma jkunx hemm il-pipeline, Enemalta  għandha żewġ għażliet, jew tixtri mingħand ElectroGas u tinnegozja magħhom jew tixtri mingħand a third party supplier imbagħad il-gass tipprovdih lil ElectroGas u lil Delimara 3. By that time Enemalta tkun matura biżżejjed li tkun kapaċi tagħmel il-procurement tal-gass, jew mill-pipeline jew minn mezzi oħra. Din kienet l-istrateġija għaqlija tagħna – li faħħritha l-Kummissjoni Ewropea – u l-flessibilità li daħħalna fil-kuntratt biex ikollna energy mix aħjar. Jiġifieri l-ewwel fażi kienet li jkollna prezz fiss sa din is-sena fejn il-prezz ta’ USD10 li qabel kien ta’ USD36 wassal għal kontijiet orħos b’25%, it-tieni fażi hija fejn irbattna l-prezz tal-gass mal-indexed price tal-Brent fejn jekk wieħed iħares lejn kif inhu l-Brent isib li l-prezz huwa madwar USD11.2 li allura huwa ferm orħos mis-suq, u t-tielet fażi hija li jkollna l-pipeline u noħorġu minn dan il-kuntratt. Those are the facts and that is the truth. Dik hija l-istrateġija għaqlija li aħna kburin biha, u m’għandniex għalfejn nistħu. Mhux ta’ b’xejn tridu tkissru!  Lanqas biss tifhmuha aħseb u ara kemm kontu tkunu kapaċi tfassluha! 

IĊ-CHAIRPERSON: Aħna min aħna? 

ONOR. KONRAD MIZZI: Il-Partit Nazzjonalista. 

IĊ-CHAIRPERSON: Le, inti għedt “aħna kburin biha”. Min intom intom? F’isem min qed titkellem? 

ONOR. KONRAD MIZZI: Il-poplu Malti u Għawdxi kollu huwa kburi biha. 

IĊ-CHAIRPERSON: Għax ħsibt li qed titkellem f’isem il-Gvern. 

ONOR. KONRAD MIZZI: Xtaqt issa naqleb u nitkellem dwar il-gas supply contract. Il-provvista ta’ gass tagħna – u Enemalta tixtri natural gas mhux LNG, hija ElectroGas li tixtri l-LNG – hija ferm iżgħar minn kuntratti oħrajn ta’ pajjiżi barranin. Fil-fatt, aħna kulma nixtru huwa 14 million MMBtu fis-sena, li jfissru 0.28 tunnellati metriċi ta’ gass. Jiġifieri ma jagħmilx sens li tissepara l-produzzjoni tal-enerġija għal Malta mill-acquisition u l-istorage tagħha. Id-dinamika tas-suq lokali hija differenti minn dik ta’ barra, jiġifieri min ikun qed jgħid illi li tissepara jagħmel sens, ikun qed jgħid hekk għax ikun qed jitkellem biss from an academic  point of view bħala operating model. Fir-realtà, fuq is-suq, meta tiġi biex tfassal kuntratt bħal dan, dan ma jistax iseħħ. Kieku kellna żewġ operaturi li huma diviżi, il-minuta li ma jkollhomx gass trid tħallas xorta lill-operatur tal-elettriku, u l-minuta li għandek il-gass imma l-availability mhux qiegħda hemm trid tħallas xorta tal-gass. U l-lack of availability tinqala’ għax dan huwa suq flessibbli. 
Apparti minn dan kollu, kieku morna għall-mudell li qalulna ħafna, u ċjoè li naqsmu l-kuntratt fi  tnejn, kieku llum Enemalta għandha l-power station u m’għandhiex gass biex tħaddimha għax ma ssibx gass fis-suq imkien li kieku ma kellniex long term contracts. Tajjeb ngħid ukoll li dak iż-żmien il-kuntratti long term kienu l-prassi; 70% tal-kuntratti kollha madwar id-dinja, back in 2013 up to 2015 meta ffirmajna aħna, kienu long term contacts. L-ispot prices kienu ftit li xejn. Gass fuq il-vapuri ftit kont issib, filwaqt li llum il-ġurnata ssib gass li jiġi minn pajjiżi differenti bħas-South America, l-Afrika, Western Africa, Alġerija, hubs ta’ Spanja, u postijiet oħrajn. Id-dinamika tas-suq hija differenti ħafna.  Għalhekk sar dan il-kuntratt, u Enemalta kienet għaqlija ħafna u żammet il-flessibilità. Fil-fatt, saret riċerka estensiva biex tiddetermina kemm kellha bżonn flessibilità Enemalta, u qalet li more or less, għax ovvjament id-domanda tinbidel minn sena għal oħra, kellna bżonn plus or minus 2 million MMBtu u allura fil-kuntratt ta’ ElectroGas innegozjajna li l-volum tal-gass  jista’ jiżdied u jonqos bi prezz ta’ 2 million MMBtu fis-sena, basta nagħtuhom notification ta’ sitt xhur qabel, li hu fair għal Enemalta għax jekk irridu nżidu d-domanda nistgħu nġibuh bl-istess prezz. Kieku ma kienx hemm dik il-klawsola, kieku llum il-ġurnata Enemalta trid tixtri l-gass mis-suq miftuħ u ma ssibx. Jien ma nafx x’inhi tagħmel bħalissa Enemalta imma nassumi li anke jekk ma kellhiex bżonnhom dawn it-2 million MMBtu xorta jaqblilha tixtrihom, tinnominah imbagħad ħalli tbigħu għax bil-prezz tagħna ta’ USD10 compared mat-USD36 fis-suq, jekk tbigħu, tneħħi l-handling costs, ukoll tagħmel qligħ kbir. Jiġifieri s-sens komun jgħidlek li Enemalta llum il-ġurnata ħadet opportunità ta’ din il-flexibility li aħna nnegozjajna b’għaqal kbir. 

Għalhekk, Enemalta, kull sena tista’ tinforma lil ElectroGas b’kemm għandha bżonn gass, u din hija pożittiva speċjalment bħalissa meta Enemalta tista’ żżid l-ordni bl-istess prezz, jiġifieri tista’ tixtri 2 million MMBtu aktar b’USD10 minflok tixtrihom b’USD36. Dik hija r-realtà, u dan inaqqas id-dipendenza li kien hemm fuq l-interconnector jekk tinqala’ problema, bħalma ġara bħalissa fejn il-prezzijiet splodew b’37c għal kull unit fuq l-interconnector minflok b’6c7, u nkunu f’pożizzjoni ferm aħjar. 

Ħafna minnkom kemm-il darba semmejtu r-rabta ta’ 18-il sena meta fil-fatt din ir-rabta, fin-negozjati, konna naqqasniha għal 10 snin. U din ftit jafuha. Fir-retorika politika l-Partit Nazzjonalista dejjem jgħid 18-il sena meta fil-fatt mhux hekk. Il-kompetizzjoni ntrebħet għal 18-il sena iżda ffirmajna l-provvista tal-gass għal 10 snin skont l-interess tal-partit, dejjem skont l-interess tal-pajjiż. 

IĊ-CHAIRPERSON:  Naqra slip!

ONOR. KONRAD MIZZI: Dan għax kien hemm il-pjan li mmorru għall-pipeline tal-gass u għalhekk ħallejna l-flessibilità. Wara 10 snin Enemalta jistgħu jġeddu l-kuntratt tal-provvista ta’ ElectroGas jew inkella tixtri l-gass u tagħmel management tal-value chain hi stess. Meta kont Ministru, il-proġett tal-pipeline kien ġie mpoġġi fuq il-lista ta’ proġetti of common interest darbtejn u kellna l-fondi eliġibbli u wżajna dawk il-fondi wkoll u kien miexi wkoll. Milli nfurmat, bħalissa l-proġett ukoll qiegħed fuq il-lista mill-Ewropa. 

Tajjeb nispjega wkoll li filwaqt li żidna l-upward flexibility by 2 million MMBtu fis-sena, naqqasna kemm aħna obbligati nieħdu mingħand ElectroGas ukoll. Skont it-tender kellna 16 million MMBtu li konna obbligati neħduhom bilfors, u dik aħna naqqasniha għal 14 million MMBtu. Jiġifieri jekk ikun hemm sena fejn ma tantx għandna bżonn, dik l-ammont fiss naqqasnih għal 14 million MMBtu, u għandna upward flexibility ta’ 2 million MMBtu. 

Apparti minn dan kollu nnegozjajna wkoll affarijiet li huma non-commercially standard, jiġifieri mhumiex contract standard fis-suq. Innegozjajna klawsola ta’ gas supply fejn il-gass li jinxtara jista’ jiġi carried foward għas-sena ta’ wara, sa terz tal-provvista. Jiġifieri Enemalta tista’ tinforma lil ElectroGas li terz tal-provvista se tużaha s-sena ta’ wara għax m’għandhiex bżonna dik is-sena. Imbagħad is-sena ta’ wara, Enemalta tista’, jew tużaha, jew tbigħha. Dik hija l-flessibilità kbira li daħħalna fil-kuntratt. Jekk wieħed iħares lejn il-kuntratti tal-pipelines tal-gass li hemm fl-Ewropa, jara kif l-Ukrajna hija marbuta minn saqajha and everything else, filwaqt li aħna għandna flessibilità kbira. Kull sena naraw il-prezzijiet jiżdiedu, protesti, inkwiet politiku... X’differenza f’pajjiżna għax aħna konna għaqlin! Dan huwa l-kuntratt li qed tgħidulu korrott. Jekk din hija korruzzjoni, x’kienet fil-każ ta’ Burmeister & Wain Scandinavian Contractor (BWSC) fejn l-Awditur Ġenerali dak iż-żmien...? La fuq dan il-kuntratt u lanqas fuq tal-Vitals, li ħareġ issa, ma... L-Awditur qal li kien hemm governance failures, u qal ċerti affarijiet oħra, però ma qalx li kien hemm korruzzjoni. U dan għall-kuntrarju tar-rapport ta’ BWSC...
IĊ-CHAIRPERSON: Daqsxejn rispett lejn l-Awditur!

ONOR. KONRAD MIZZI: Jekk trid inġibu r-rapport u naqrawh.  Fil-kuntratt ta’ BWSC...

IĊ-CHAIRPERSON: Daqsxejn rispett lejn l-Awditur!

ONOR. KONRAD MIZZI: Jien għandi rispett kbir lejn l-Awditur.

IĊ-CHAIRPERSON: Li tiġi hawn u tgħid li l-Awditur qal li l-kuntratt tal-Vitals huwa xi kapulavur...

ONOR. KONRAD MIZZI: M’għedtx hekk jien.

IĊ-CHAIRPERSON: Inti totally delusional!

ONOR. KONRAD MIZZI: Jien qed ngħid li mkien fir-rapport tal-Awditur, li ħareġ ftit tal-ġimgħat ilu, ma qed jgħid li kien hemm korruzzjoni, filwaqt li fil-kuntratt ta’ BWSC qal li kien hemm xamma kbira ta’ korruzzjoni. Għidli fejn huma l-inkjesti. Mortu titolbu inkjesta. Għidli fejn huma l-prosecutions! 

IĊ-CHAIRPERSON: Dawk qegħdin il-qorti kollha.

ONOR. KONRAD MIZZI: Ta’ BWSC? Min qiegħed il-qorti f’ta’ BWSC?

ONOR. KAROL AQUILINA: Għidilna: Il-ġimgħa li għaddiet ippruvajt iċċempel lil Robert Abela fuq il-mobile diversi drabi?

ONOR. KONRAD MIZZI: Mhu veru xejn. Qatt ma ċempiltlu lil Robert Abela.

ONOR. KAROL AQUILINA: Ma ppruvajtx iċċempillu lil Robert Abela?

ONOR. KONRAD MIZZI: Qatt. No, mhu veru xejn. Fir-rapport ta’ BWSC... (Interruzzjonijiet) 100% mhu veru xejn. 

IĊ-CHAIRPERSON: Mhux irrispondikx imma jekk ippruvajtx iċċempillu.

ONOR. KAROL AQUILINA: Ma ppruvajtx iċċempillu l-ġimgħa li għaddiet diversi drabi?

ONOR. KONRAD MIZZI: No, no, qatt.  Ma nafx għalfejn qed tistaqsi, imma mhu veru xejn.

ONOR. KAROL AQUILINA: Issa naraw mela x’jirrriżulta.

ONOR. KONRAD MIZZI: No, no, ma ppruvajtx. Issa jekk ma kkreajtux xi false number intom jew... (Interruzzjonijiet) Nassigurakom li le.

IĊ-CHAIRPERSON: Daqsxejn hedging jgħidulu dan!

ONOR. KONRAD MIZZI: Le, ma ċempiltx. 

ONOR. KAROL AQUILINA: Imma inti ma tajtulhomx il-mobile lill-pulizija. Ma ridtx tagħtihom il-password. 

ONOR. KONRAD MIZZI: Ma nafx minn fejn qed iġġib din l-informazzjoni falza.

ONOR. KAROL AQUILINA: Meta nterrogawk ma ridtx tagħtihom il-mobile.

ONOR. KONRAD MIZZI: Ma nafx minn fejn qed iġġib dan l-informazzjoni falza.

ONOR. KAROL AQUILINA: Għidilna: tajtulhom il-mobile lill-pulizija?

ONOR. KONRAD MIZZI: M’għandi għalfejn nirrispondi xejn lilek jiena. Ir-rapport ta’ BWSC qal li hemm xamma ta’ korruzzjoni. Fejn qegħdin fil-qorti l-BWSC? U hawnhekk nistaqsi lill-Kummissarju Angelo Gafà jekk huwiex qed jinvesiga r-rapport ta’ BWSC.

IĊ-CHAIRPERSON: Imma tikkonferma li lilek investigawk il-pulizija.  Hux hekk? U ma tajthomx il-password tal-mobile. U ġej titkellem fuq BWSC u tgħid li l-pulizija għandhom jinvestigaw! Għidlilna inti fuq l-investigazzjoni tal-pulizija fil-konfront tiegħek!  Għidilna jekk ikkoperajtx mal-pulizija. Għidilna jekk tajthomx il-password tal-mobile lill-pulizija.

ONOR. KONRAD MIZZI: Taf x’nista’ ngħidlek fuq il-pulizija? Li jistgħu jinvestigaw kemm iridu għax ma kienx hemm wrong doing. F’ta’ BWSC hemm wrong doing. U jien li qed nistaqsi lill-pulizija huwa: qed tinvestigaw il-kuntratt ta’ BWSC fejn l-Awditur Ġenerali qal li hemm il-korruzzjoni?

ONOR. KAROL AQUILINA: Tajthom il-password?

ONOR. KONRAD MIZZI: Kien hemm commission ta’ €2 miljun. (Interruzzjonijiet) Li qed tgħid mhu veru xejn. €4 miljun commission kien hemm fuq ta’ BWSC.

IĊ-CHAIRPERSON: Għidilna jekk il-pulizija kellmukx fuq Musayev?

ONOR. KAROL AQUILINA: Fuq xi bagalja.

IĊ-CHAIRPERSON: Fuq Musayev. Taf min huwa Musayev inti.

ONOR. KONRAD MIZZI: Nassigurak li ma sar xejn ħażin, u jien, min-naħa tiegħi,...

IĊ-CHAIRPERSON: Jien qed nistaqsik jekk il-pulizija kellmukx fuq Musayev u jekk talbukx il-password tal-mobile u ma tajtulhomx.

ONOR. KAROL AQUILINA:  Tak xi bagalja?

ONOR. KONRAD MIZZI: X’bagalji huma?

ONOR. KAROL AQUILINA: Tak xi bagalja Musayev?

ONOR. KONRAD MIZZI: X’bagalji huma dawn?

ONOR. KAROL AQUILINA: Bagalja kannella.

ONOR. KONRAD MIZZI: Uh x’bagalja kannella! Minn fejn qed tivvintawhom dawn l-affarijiet? Mela verament qed tivvintaw l-affarijiet?

ONOR. KAROL AQUILINA: Qed nistaqsik. Tak xi bagalja?

ONOR. KONRAD MIZZI: Le, ħadd ma tani l-ebda bagalja. Ħadd ma tani xejn.

ONOR. KAROL AQUILINA: Qiegħed bil-ġurament.

ONOR. KONRAD MIZZI: Qatt ma ħadt xejn.

IĊ-CHAIRPERSON: Lil Musayev tafu.  Hux hekk?

ONOR. KONRAD MIZZI: Jien nieħu pjaċir li l-pulizija jinvestigaw, għax nassigurak...
IĊ-CHAIRPERSON: Ħallik milli tieħu pjaċir. Tista’ tikkonferma jekk humiex qed jinvestigawk?

ONOR. KONRAD MIZZI: Ma nafx. M’għandix informazzjoni. Naf li hemm magisterial  inquiries.

IĊ-CHAIRPERSON: Jekk interrogawkx qed nistaqsik.

ONOR. KONRAD MIZZI: M’għandix għalfejn nagħti informazzjoni rigward dan hawnhekk.

IĊ-CHAIRPERSON: Eh tajjeb! Allura inti tieħu gost u titlob lill-pulizija jinvestigaw tender fuq il-power station ta’ 15-il sena ilu, imbagħad nagħmillek mistoqsija sempliċi...

ONOR. KONRAD MIZZI: Xi 15-il sena ilu? Fl-2013.

IĊ-CHAIRPERSON: Qed nagħmillek mistoqsija sempliċi ħafna. Għidilna jekk il-pulizija investigawkx, staqsewkx mistoqsijiet fuq Musayev, u staqsewkx għall-password tal-mobile u inti rrifjutajt. Dak li jinteressah lill-poplu hemm barra.

ONOR. KONRAD MIZZI: Se nirrispondik. Jien, mal-pulizija nista’ nikkopera, m’għandix problema...

IĊ-CHAIRPERSON: M’intix tikkopera.  Mhux veru.

ONOR. KONRAD MIZZI: Le, dak qed tgħidu inti. Il-pulizija jistgħu jibagħtu għalija kemm iridu;  m’għandi ebda problema ta’ xejn.

IĊ-CHAIRPERSON: Mistoqsija sempliċi: il-password tal-mobile tajthielhom lill-pulizija?

ONOR. RYAN CALLUS: Tista’ twieġeb id-domanda?

IĊ-CHAIRPERSON:  Jekk m’għandek xejn x’taħbi! Hekk qed tgħid. Għandek dritt ma tweġibx biex ma tinkriminax lilek innifsek, però inti għedt li m’għandek xejn x’taħbi.

DR JEAN PAUL SAMMUT:  Mr Chairman, jekk joggħok, dan m’għandux x’taqsam mas-suġġett li qegħdin hawnhekk għalih.

IĊ-CHAIRPERSON: Qed tara! Nassigurak li Musayev għandu ħafna x’jaqsam ma’ dan is-suġġett.
ONOR. KONRAD MIZZI: Jien nassigura lill-pubbliku Malti u Għawdxi...

IĊ-CHAIRPERSON: Meta naslu għad-domandi, fuq Musayev għandu ħafna x’jirrispondi u fuq Montenegro. (Interruzzjonijiet)

ONOR. KONRAD MIZZI: Hawnhekk nixtieq nagħmel statement żgħir.

IĊ-CHAIRPERSON: Għed.

ONOR. KONRAD MIZZI: L-ewwel nett fuq BWSC ma sarx 15-il sena ilu imma saret fl-2013 meta kontu intom fil-gvern. Fi żmien in-Nazzjonalisti.

ONOR. KAROL AQUILINA: Fl-2013 kontu intom fil-gvern.

ONOR. KONRAD MIZZI: BWSC spiċċat fl-2013.

ONOR. RYAN CALLUS: Answer the question!

ONOR. KONRAD MIZZI: L-ewwel nett l-Awditur qal li hemm il-korruzzjoni, jiġifieri jekk għandu jkun hemm investigazzjoni, żgur li għandu jkun hemm fuq dik. 

IĊ-CHAIRPERSON:  Qegħdin fil-gvern, agħmluhom dawn l-investigazzjonijiet! 

ONOR. KONRAD MIZZI:  Kien hemm korruzzjoni wkoll fl-ewwel impjant tal-power station ta’ żmien Ninu Zammit li rċieva miljuni... 

IĊ-CHAIRPERSON:  Qisna qegħdin fil-gvern aħna!  Agħmluhom l-investigazzjonijiet!

ONOR. KONRAD MIZZI: Fejn huma l-inkjesti maġisterjali? Mhux intom tipprotestaw!? Fejn huma l-inkjesti maġisterjali ta’ Ninu Zammit?

ONOR. RYAN CALLUS: Meta tiġi dahrek mal-ħajt titfa’ t-tajn fuq ħaddieħor, u d-domandi li sarulek bqajt taħrab minnhom.

ONOR. KONRAD MIZZI: Dawn huma fatti.

ONOR. RYAN CALLUS: Wieġeb id-domanda.

IĊ-CHAIRPERSON: Għidilna fuqek, l-enquiries fuqek.

DR JEAN PAUL SAMMUT: Sur Chairman, ix-xhud qiegħed hawnhekk biex jirrispondi fuq dan ir-rapport tal-Awditur, la fuq l-investigazzjonijiet tal-pulizija u lanqas fuq xejn aktar.

ONOR. RYAN CALLUS: Mhux qed jirrispondi. 

IĊ-CHAIRPERSON: L-Onor. Mizzi qal li jistagħġeb kif il-pulizija ma jinvestigawx lil BWSC. Ir-risposta hija sempliċi ħafna. 

ONOR. JONATHAN ATTARD:  Imma din ħadtha bi kbira ż-żejjed, Mr Chairman! Ejja ħa nkomplu.

ONOR. ALEX MUSCAT:  Ħadtha di petto ħafna!

IĊ-CHAIRPERSON:  F’dan il-pajjiż, il-Partit Laburista ilu disa’ snin fil-gvern, u jekk ma għamel xejn, hija responsabilità tal-Gvern Laburista. Ovvjament issa jsegwi l-argument l-ieħor ta’ jekk inti ġejtx investigat mill-pulizija.

DR JEAN PAUL SAMMUT: M’għandux għalfejn jirrispondik.

IĊ-CHAIRPERSON: M’għandux għalfejn għax inkella jinkrimina ruħu.  U nirrispetta...

DR JEAN PAUL SAMMUT: Le, mhux għax jinkrimina lilu nnifsu, imma għax mhux is-suġġett ta’ din il-laqgħa tal-Kumitat. 

DR CAROL PERALTA: Sur President, aħna kkumpanjajnih għal dawn l-investigazzjonijiet dwar il-pulizija u kollox u fl-ebda ħin u fl-ebda mument ma ssemma Musayev u dawn l-affarijiet. Aħna konna hemm, smajna r-risposti li ta u nistgħu niċċertifikaw dawk ir-risposti li ta. 

ONOR. KONRAD MIZZI: Għandkom informazzjoni żbaljata. Apparti minn dan kollu, nixtieq nagħmel statement, u ħalluni nagħmlu without interruptions please. L-ewwel nett jien ġejt hawnhekk u se nirrispondi kull mistoqsija li hija relatata mar-rapport tal-Awditur Ġenerali; mhux se jkun hemm mistoqsija fuq ir-rapport tal-Awditur li jien m’iniex se nirrispondi. Jiġifieri dik dejjem.

ONOR. RYAN CALLUS: Bir-rispett kollu... (Interruzzjonijiet)

DR JEAN PAUL SAMMUT: Agħtih ċans jagħmel l-istatement tiegħu!

ONOR. RYAN CALLUS: On a point of order, Mr Chairman.

DR JEAN PAUL SAMMUT: Tagħmlu akkużi serji ta’ bagalji u mhux bagalji!  Agħtuh ċans jagħmel statement. 

ONOR. RYAN CALLUS: Point of order. Is-Sur Mizzi qed jgħid li mhux se jwieġeb domandi... (Interruzzjonijiet)

DR JEAN PAUL SAMMUT: Le, ma qalx hekk.  Agħtih ċans!

ONOR. RYAN CALLUS: Stenna, għadni ma lestejtx. Is-Sur Mizzi qal li mhux se jwieġeb domandi li mhumiex relatati mar-rapport, però hu kontiwament qiegħed jitkellem fuq affarijiet mhux relatati mar-rapport. Jew din tapplika għal kulħadd, jew ma tapplika għal ħadd. Hawnhekk ilu siegħa u nofs għaddej illum u nofs l-affarijiet li qal m’għandhom x’jaqsmu xejn mar-rapport. Tapplika għal kollox.

ONOR. KONRAD MIZZI: Meta ġejt ipprovokat biss...

ONOR. RYAN CALLUS: Inti parlajt fuq kollox u issa trid twieġeb fuq kollox, mhux tagħżel int!

ONOR. KONRAD MIZZI: Jekk se nagħmel dan l-istatement, please kulma rrid huma tliet minuti mingħajr interruzzjonijiet. Tista’ tikkonċedili dan please?

IĊ-CHAIRPERSON: Kompli bl-istatement.

ONOR. KONRAD MIZZI: L-ewwel nett, min-naħa tiegħi jien dejjem għamiltha ċara li there was never any wrong doing. Qatt.

IĊ-CHAIRPERSON: I’m not surprised li għedt hekk.

ONOR. KONRAD MIZZI: Please, agħtuni ċans nispiċċa. I still maintain li qatt ma kien hemm korruzzjoni, qatt ma kien hemm intendere li ssir xi korruzzjoni, qatt ma kont se nirċievi xi flus, u affarijiet oħra bħal dawn. Ħa nkun ċar. 

IĊ-CHAIRPERSON: Serraħtli rasi!

ONOR. KONRAD MIZZI: It-tieni punt: intom dejjem issemmu 17Black, Macbridge, and everything else. Jien għamilt public statement kemm-il darba, u se nirrepeti dak il-public statement hawnhekk.  Jien m’għandi x’naqsam xejn ma’ dawn il-kumpaniji, la ma’ 17Black u lanqas ma’ Macbridge, qatt ma kelli x’naqsam magħhom, u sirt naf bihom meta saret pubblika fil-gazzetti. Sirt naf li kienet tas-Sur Fenech meta saret pubblika, imbagħad kienet public knowledge li kulħadd kien qed jitkellem dwarha. 

More than that, hawnhekk kellkom xhud, lis-Sur Brian Tonna li kien partner f’NexiaBT, u intom staqsejtuh fuq it-target companies ta’ dik il-famuża email, ta’ 17Black u ta’ Macbridge, u s-Sur Tonna kien ċar u kategoriku u qalilkom: Konrad Mizzi m’għandux x’jaqsam ma’ dawk il-kumpaniji, ma taniex dawk l-ismijiet imma tahomli ħaddieħor. Jiġifieri jien m’għandix għalfejn nitkellem iktar dwar dan. Qed ngħidilkom li dawk l-ismijiet jien qatt ma tajthom lil ħadd, u m’għandix xi ngħid dwar 17Black u Macbridge għax m’għandix informazzjoni fuqhom u ma naf xejn fuqhom.

ONOR. KAROL AQUILINA: La qed titkellem dwarhom ikollhom twieġeb dwarhom.

ONOR. KONRAD MIZZI: Qed ngħidlek li ma nista’ nwieġeb xejn iktar fuqhom għax ma naf xejn iktar fuqhom.

ONOR. KAROL AQUILINA: Imma aħna se nistaqsuk.

ONOR. KONRAD MIZZI: U jien se ngħidlek li m’għandix xi nwieġeb iktar għax it is a point of fact li jien – u importanti li nerġa’ ngħidha, u qalha hawnhekk is-Sur Brian Tonna, and I downloaded the text...

IĊ-CHAIRPERSON: Speċi la qalha Brian Tonna... 

ONOR. KONRAD MIZZI: Bir-rispett kollu!  La hemm emails min-naħa tiegħi fejn qed nitkellem dwar dan, u lanqas hemm korrispondenza oħra. M’hemm xejn. 

ONOR. KAROL AQUILINA: Bit-telepatija!

ONOR. KONRAD MIZZI: Jien dawn il-kumpaniji qatt ma semmejthom. 

IĊ-CHAIRPERSON: Imma nispera li taċċetta li lil Brian Tonna int qabbadtu jitfaħlek kumpanija l-Panama. Nispera li sa hemmhekk...

ONOR. KONRAD MIZZI: Brian Tonna kien qed jagħmel struttura fi New Zealand with a...company. Brian Tonna għamilha ċara...

IĊ-CHAIRPERSON: Fl-istess żmien li qed nitkellmu fuqu.

ONOR. KONRAD MIZZI: Brian Tonna għamilha ċara under oath – u please ħallini nispiċċa – li jien m’għandix x’taqsam ma’ dawk il-kumpaniji.

IĊ-CHAIRPERSON: Serraħtilna rasna!

ONOR. KONRAD MIZZI: M’għandix għalfejn inserraħlek rasek. Għalija huwa fatt u jien qiegħed hawnhekk biex nitkellem dwar il-fatti. Jekk se tippruvaw in any way... Karol Aquilina issa beda jsemmi bagalji.  Jien ma nafx x’bagalji huma. 

ONOR. KAROL AQUILINA: Staqsejtek jiena.

ONOR. KONRAD MIZZI: Ma jeżistu ebda bagalji. They don’t exist.  Jiġifieri jekk se tippruvaw ittellgħu xi montatura jew tivvintaw xi affarijiet...

ONOR. KAROL AQUILINA: Staqsejtek jien.

ONOR. KONRAD MIZZI: Le, ma jeżistux. Qatt ma rċevejt flus. Le, lil Robert Abela ma ċempiltlux il-ġimgħa l-oħra. Le, it is an outright lie.

ONOR. KAROL AQUILINA: Int qed tgħidu bil-ġurament, mhux jien. Jekk imbagħad jirriżultaw...

ONOR. KONRAD MIZZI: Qed ngħidu għax din hija l-verità. 

ONOR. KAROL AQUILINA: Tajjeb.

ONOR. KONRAD MIZZI: That is the truth u jien m’iniex se niddejjaq ngħid il-verità. Dak huwa on the matter of ElectroGas. Intom semmejtuha kemm-il darba u semmejtu lil Musayev, li huwa direttur ta’ ElectroGas, and everything else. Semmejtu wkoll l-isptarijiet u għedtuli li huwa wieħed mill-monumenti tiegħi. Dwar l-isptarijiet li nista’ ngħidlek huwa li l-ewwel nett fuq l-ewwel rapport tiegħu, l-Awditur Ġenerali ħareġ addendum fejn għamilha ċara li x-xhieda tiegħi ġiet korroborata minn Malta Enterprise (ME), li jien qatt ma kont involut bħala Ministru fl-iffirmar tal-MOU imma dħalt wara, jiġifieri meta talabni l-Prim Ministru.

IĊ-CHAIRPERSON: Speċi huwa ħażin, imma mhux tort tiegħek!  Tort ta’ xi ħaddieħor. Speċi tagħfiġa, imma mhux tiegħek!

ONOR. KONRAD MIZZI: Le, m’iniex qed ngħid li huwa ħażin.

ONOR. KAROL AQUILINA: Tagħfiġa, imma mhux kollha għamiltha inti; biċċa int u biċċa...

ONOR. KONRAD MIZZI: Le, m’iniex qed ngħid li huwa ħażin. Qed ngħid li dak huwa xogħol ta’ ME li kienu qed jagħmlu dak iż-żmien.

IĊ-CHAIRPERSON: Min kien responsabbli għal ME?

ONOR. KONRAD MIZZI: Nieqaf hemmhekk.

IĊ-CHAIRPERSON: Min kien responsabbli għal ME?

ONOR. KONRAD MIZZI: Ibagħtu għalihom.

ONOR. KAROL AQUILINA: Għal Projects Malta min kien responsabbli?

ONOR. KONRAD MIZZI: Projects Malta ma kenitx involuta dak iż-żmien. Kont qed ngħid li l-Awditur, filwaqt li kkritika l-governanza u semma contractual issues, qal li kien hemm żewġ ministeri responsabbli, u qal li kien hemm ċerti diskrepanzi bejn iż-żewġ ministeri. Però kkritika żewġ ministeri, imma l-media qed tirraporta biss...

IĊ-CHAIRPERSON: Jiġifieri mhux tort tiegħek biss, imma tort ukoll ta’ Chris Cardona.

ONOR. KONRAD MIZZI: Le, qed ngħidlek fuq contract management, m’iniex qed nitkellem... 

ONOR. CLAYTON BARTOLO (Ministru għat-Turiżmu u l-Protezzjoni tal-Konsumatur):  Mr Chairman, kemm niġbidlek l-attenzjoni li saru fl-4:00 p.m. u se tibda s-seduta fil-Plenarja.

ONOR. KONRAD MIZZI:  Agħtuni ftit ċans. L-Awditur Ġenerali semma li kien hemm shortcomings kemm min-naħa tal-Ministeru għall-Enerġija, kif ukoll tal-Ministeru għas-Saħħa.

ONOR. KAROL AQUILINA: Għalfejn ma mortx twieġbu lill-Awditur Ġenerali?

ONOR. KONRAD MIZZI: Point 3: l-Awditur Ġenerali ma semma mkien li kien hemm korruzzjoni, kif qal fil-każ ta’ BWSC.

ONOR. KAROL AQUILINA: Għalfejn ma mortx twieġbu lill-Awditur?

ONOR. KONRAD MIZZI: Point 4 hija li l-Awditur Ġenerali kkonferma wkoll li kien hemm Cabinet approvals ta’ dan il-proġett. Fil-fatt kontu mirejtuni li kien hemm 12 approvals tal-Kabinett.

ONOR. KAROL AQUILINA: Għalfejn ma mortx twieġbu lill-Awditur Ġenerali?

ONOR. KONRAD MIZZI: Ir-rapport tal-Awditur Ġenerali juri li kien hemm Cabinet approval. Jien dejjem ħdimt taħt id-direzzjoni tal-Prim Ministru...

ONOR. RYAN CALLUS: Jiġifieri għaffiġtuha flimkien.

ONOR. KONRAD MIZZI: Agħtini ftit ċans nispiċċa l-istatement. Jien dejjem ħdimt taħt id-direzzjoni tal-Prim Ministru u tal-Kabinett.

ONOR. KAROL AQUILINA:  Għalfejn ma mortx twieġbu lill-Awditur Ġenerali?

IĊ-CHAIRPERSON: Ara jekk iniex qed nifhem sewwa, Onor. Mizzi. Inti qed tgħid li l-Awditur Ġenerali kkritika ħafna l-kuntratt ta’ Vitals – l-Awditur Ġenerali jitkellem fuq collusion u fuq ħlas ta’ miljuni li qatt ma kellhom jitħallsu – u inti qed tgħid li dak kollu huwa veru, però mhux tort tiegħek, għax m’għamiltx dan minn wara dahar il-Prim Ministru Joseph Muscat, u li l-membri tal-Kabinett kollha qablu miegħek.

ONOR. KAROL AQUILINA: Kien hemm ħaddieħor miegħek.

ONOR. KONRAD MIZZI: Mhu veru xejn.

ONOR. KAROL AQUILINA: Għalfejn ma mortx twieġbu lill-Awditur?

ONOR. KONRAD MIZZI:  Tpoġġix...

DR CAROL PERALTA: Le, ma qalx hekk.

ONOR. JONATHAN ATTARD:  Mr Chairman, ejja ħa nikkonkludu għax l-4:00 p.m.

IĊ-CHAIRPERSON: Mela x’qal? Qal li kellu l-approval tal-Prim Ministru... (Interruzzjonijiet) Kellek l-approvazzjoni tal-Prim Ministru Joseph Muscat?

ONOR. KONRAD MIZZI: Jimporta ngħid l-istatement mingħajr interruptions? Step 1 dwar Vitals:  l-MOU li sar dak iż-żmien minn ME kien qed jiġi diskuss...and OPM jien kont għadni m’iniex involut fih, kont ġejt involut meta kont mgħajjat f’meeting flimkien mal-Onor. Chris Fearne għall-preżentazzjoni. Dak iż-żmien spjegajnilhom li l-proġett ta’ dak iż-żmien ma  kienx jagħmel sens għall-Gvern. Bħala Gvern iddeċidejna, bi qbil ta’ kulħadd, li mmorru for a competitive process. 

ONOR. KAROL AQUILINA: U dħalt inti fiha. 

ONOR. KONRAD MIZZI: Jien dħalt at that point meta kont Ministru għas-Saħħa. 

ONOR. JONATHAN ATTARD: Sur President, ejja naġġornaw.

ONOR. KONRAD MIZZI: Le, agħtini ċans nispiċċa ħalli fil-minuti nkunu korretti. 

ONOR. JONATHAN ATTARD: Niltaqgħu għada. 

ONOR. KONRAD MIZZI: It-tieni punt huwa li l-Awditur Ġenerali mkien ma semma korruzzjoni. 

ONOR. KAROL AQUILINA: Għalfejn ma mortx twieġbu mela!? 

ONOR. KONRAD MIZZI: It-tielet punt huwa li kien hemm Cabinet approval.

ONOR. KAROL AQUILINA:  Għalfejn ma mortx twieġbu mela!?

ONOR. KONRAD MIZZI:  U r-raba’ punt huwa li fil-kritika tiegħu l-Awditur, kif jagħmel f’kull rapport, semma l-governance and contract management, però ma kkritikax biss lill-Ministeru għall-Enerġija, imma kkritika wkoll lill-Ministeru għas-Saħħa. 

ONOR. KAROL AQUILINA: Għalfejn ma mortx għal-laqgħat mal-Awditur Ġenerali? 

ONOR. KONRAD MIZZI: Dak huwa l-istatement tiegħi. That is it. 
ONOR. KAROL AQUILINA: Għalfejn ma mortx għal-laqgħat mal-Awditur Ġenerali? Spjegalna. 

ONOR. RYAN CALLUS:  Ħrabt xorta!

ONOR. KAROL AQUILINA:  L-Awditur Ġenerali stiednek ripetutament biex tmur tiltaqa’ miegħu biex jagħmillek il-mistoqsijiet u int ma mortx tiltaqa’ miegħu. Għalfejn? (Interruzzjonijiet) 

ONOR. KONRAD MIZZI: Jien irriferejt għal din il-matejra biex nagħlaqha għax l-Onor. Fenech Adami semmiha bħala monument. 

ONOR. KAROL AQUILINA:  Mela għalfejn ma mortx tiddefendi dan il-monument?

IĊ-CHAIRPERSON:	Il-parir tiegħi huwa li baqagħlu l-aħħar ħames minuti tal-preżentazzjoni tiegħu... Kemm baqagħlek mill-presentation? 

ONOR. KONRAD MIZZI: Jonqos, għax waqqaftuni fuq kollox. 

IĊ-CHAIRPERSON: Le, ma waqqafnik fuq xejn. Inti għedtilna li kellek 20 minuta oħra... 

ONOR. KONRAD MIZZI: Jonqos one-third minn tal-lum. 

IĊ-CHAIRPERSON: X’one-third minn tal-lum! Ejjew inkomplu nofs siegħa oħra sakemm jispiċċa l-presentation. Jien nipproponi li fl-interess nazzjonali… 

ONOR. JONATHAN ATTARD: Fl-interess nazzjonali qbilna li niltaqgħu għada, jiġifieri... 

IĊ-CHAIRPERSON: Għada se niltaqgħu wkoll, Onor. Attard. 

DR CAROL PERALTA: Għada ma nistax, u lanqas il-Ġimgħa, għax għandi medical examinations.

IĊ-CHAIRPERSON: Napprezza, Dr Peralta, li għandek medical examinations, però…

ONOR. KONRAD MIZZI: Imma mhux tinfurmawna mil-lum għal għada! Aħna rċevejna n-notifika on the 5th January fejn qed tistednuna għal-lum, Wednesday 19th fis-2.00 p.m., u ġejna. 

IĊ-CHAIRPERSON: Jien qed ngħidlek li għada se nistednuk biex terġa’ tiġi ħalli tkompli d-depożizzoni tiegħek. 

DR CAROL PERALTA: Imma mingħajri. 

IĊ-CHAIRPERSON: Inti għandek dritt għall-avukat, però ma tistax ma ssirx seduta għax l-avukat ma jistax jiġi! 

ONOR. KONRAD MIZZI: Imma ma tgħidlix mil-lum għal għada! 

IĊ-CHAIRPERSON: Dan huwa Kumitat li jirregola l-proċedura tiegħu… 

ONOR. KONRAD MIZZI: Inti Fenech Adami u tagħmel li trid! 

IĊ-CHAIRPERSON: Le! 

ONOR. KONRAD MIZZI: Inti Fenech Adami tagħmel li trid! 

IĊ-CHAIRPERSON: Dan huwa ftehim li sar bejn il-Membri tal-Kumitat. 

ONOR. KONRAD MIZZI: Jekk l-avukat qed jgħidlek li ma jistax! 

ONOR. KAROL AQUILINA: Hawn qbil bejn iż-żewġ naħat li l-Kumitat se jiltaqa’ għada fis-2:00 p.m. Hija stabbilita diġà u allura trid tiġi għada. 

ONOR. KONRAD MIZZI:  Agħmlu xi ħaġ’oħra.  Taħlux il-ħin.

IĊ-CHAIRPERSON: Mhux nagħmlu xi ħaġ’oħra.  Inti trid tiġi! 

DR JEAN PAUL SAMMUT: Kieku fin-notice tal-lum għedtulna li se jkun hemm għada wkoll konna nirregolaw ruħna. 

ONOR. KONRAD MIZZI: Mela l-affarijiet hekk! 

IĊ-CHAIRPERSON: Għada għandna seduta oħra ta’ dan il-Kumitat. 

ONOR. KONRAD MIZZI: Ma tarax! Din se toħroġ fil-media u se nattakka lil kulħadd jekk se tagħmlu laqgħa għada. Jiddispjaċini... 

IĊ-CHAIRPERSON: Jien qed ngħidlek li hawn qbil mill-Membri ta’ dan il-Kumitat… 
ONOR. KONRAD MIZZI: Jien lest niġi meta tgħiduli imma mhux notice ta’ 24 hours! Kuntent li niġi imma… 

ONOR. KAROL AQUILINA: L-aħbar sakemm qed nitkellmu dwar din il-kwestjoni hija li l-pulizija għamlet raid fid-dar ta’ Joseph Muscat rigward ta’ Vitals. 

ONOR. ALEX MUSCAT: Sur President, ejjew naqblu li nagħlqu s-seduta tal-lum... 

ONOR. KAROL AQUILINA: Sewwa għedtlek jien li fil-ħabs se narawk! 

ONOR. ALEX MUSCAT: ...u nirregolaw ix-xogħol tagħna aħna. 

ONOR. KAROL AQUILINA: Aħna ftehmna li se niltaqgħu għada fis-2:00 p.m. (Interruzzjonijiet)

DR CAROL PERALTA: In-notice ma tgħidx hekk. In-notice tgħid nhar l-Erbgħa 19 ta’ Jannar. 

IĊ-CHAIRPERSON: Dik hija n-notice li kellu għal-lum. Issa llum qed nagħtuh notice biex għada jiġi... 

DR CAROL PERALTA: Issa jien qed ngħidlek li għada u pitgħada ma nistax. (Interruzzjonijiet) 

DR JEAN PAUL SAMMUT:  Aħna qed ninformawkom li l-Onor. Mizzi ma jistax jattendi għada għax mhux se jkun akkumpanjat...

DR CAROL PERALTA:  Se tiċħadlu d-dritt ta’ avukat? 

IĊ-CHAIRPERSON: Le, jien m’iniex se niċħadlu d-dritt ta’ avukat. Jien qed ngħidlek li dan il-Kumitat ma jistax ma jiltaqax għax l-avukat ma jistax jiġi. 

ONOR. KONRAD MIZZI: Il-Kumitat inti waħdek? 

IĊ-CHAIRPERSON: Hemm qbil bejn il-Membri tal-Kumitat. 

ONOR. ALEX MUSCAT: Sur President, ejjew nagħlqu u nikkordaw ix-xogħol bejnietna kif dejjem nagħmlu. 

ONOR. KONRAD MIZZI: Imma nfurmawna meta rridu niġu għax għada ma nistgħux. 
DR CAROL PERALTA: Għada u pitgħada ma nistax nattendi u jekk issir il-laqgħa jien se nagħmel protest ġudizzjarju. 

ONOR. KONRAD MIZZI: Because this is bullying tactics.  Għax Fenech Adami jagħmel li jrid! 

IĊ-CHAIRPERSON: Us bullying!? We’ve been waiting for you for four or five weeks!  That is bullying tactics!? 

ONOR. ALEX MUSCAT: Ejjew nagħlqu hawnhekk max-xhud u nikkordaw aħna l-operat kif dejjem għamilna. 

ONOR. KONRAD MIZZI: Mhux qegħdin hawnhekk? Għidulna meta niġu. 

DR JEAN PAUL SAMMUT: Jekk tridu niltaqgħu Thursday of next week, niġu Wednesday and Thursday of next week ukoll, imma almenu nkunu nfurmati qabel u u norganiżżaw ruħna. 

ONOR. KONRAD MIZZI: Għidulna minn qabel. L-affarijiet mhux hekk imorru!? Daqsxejn edukazzjoni. 

IĊ-CHAIRPERSON: Lili toqgħodx tgħidli bl-edukazzjoni għax aħna stennejnik sitt ġimgħat, seba’ ġimgħat biex tiġi, u għamilna sew, u konna nkunu għamilna ħażin kieku m’għamilniex hekk. 

ONOR. KONRAD MIZZI: Il-ġimgħa l-oħra m’għamilniex laqgħa. 

ONOR. ALEX MUSCAT: Sur President, ejjew nagħlqu max-xhud u niftehmu aħna 

ONOR. KAROL AQUILINA: Le, għax hu jrid jiddeċiedi. 

ONOR. KONRAD MIZZI: Le! 

DR JEAN PAUL SAMMUT: Qed ngħidulkom Wednesday and Thursday of next week imma almenu nkunu avżati minn qabel. 

ONOR. JONATHAN ATTARD:  Mela bniedem tinnotifikah minn issa għal għada!? 

IĊ-CHAIRPERSON: Tuesday and Wednesday of next week. Maqbulin. 

ONOR. KONRAD MIZZI: Għalija tajjeb. 
ONOR. JONATHAN ATTARD:  Jien ma nistax.

IĊ-CHAIRPERSON: Għalfejn ma tistax? Mela tridu takkomodaw lilu mbagħad… (Interruzzjonijiet)  Jien biex wasalt...

ONOR. CLAYTON BARTOLO: U ddeċidejt waħdek, arbitrarjament, li niltaqgħu nhar it-Tlieta! 

IĊ-CHAIRPERSON: Jien biex wasalt biex nagħmlu laqgħa għada kont ikkordinajt – u tistgħu tistaqsuh – mal-Onor. Bedingfield. 

ONOR. JONATHAN ATTARD: Mela nikkordinaw mill-ġdid u nsibu ġranet oħra. 

IĊ-CHAIRPERSON: Issa intom qegħdin tgħidu li disposti li ma niltaqgħux għada. 

ONOR. JONATHAN ATTARD: Le, aħna qbilna li għada niltaqgħu, però nifhem ukoll li x-xhud irid jiġi nnotifikat.  (Interruzzjonijiet) Minn issa għal għada! U ħallina!  Ara veru ġibtuh fir-redikolaġni lil dan il-Kumitat. 

IĊ-CHAIRPERSON: Meta tista? Nhar it-Tnejn tista’? 

ONOR. JONATHAN ATTARD: Jien nista’ nhar it-Tnejn, l-Erbgħa u l-Ħamis. It-Tlieta ma nistax. 

DR JEAN PAUL SAMMUT: Jien se nkun imsiefer nhar it-Tnejn. Nagħmluhom Wednesday and Thursday of next week. 

ONOR. KAROL AQUILINA: Onor. Attard… 

ONOR. JONATHAN ATTARD: It-Tlieta ma nistax għal raġunijiet personali. Mela l-affarijiet hekk! 

IĊ-CHAIRPERSON: Mela nagħmlu laqgħa Wednesday. Nistgħu nibdew fis-1:00 p.m. nhar l-Erbgħa minflok fis-2:00 p.m.? 

DR CAROL PERALTA: Għalina tajjeb. Wednesday and Thursday? 

IĊ-CHAIRPERSON: Jien qed nipproponi Wednesday from 1:00 p.m. till 4:00 p.m. 

ONOR. CLAYTON BARTOLO: Sur President, jekk forsi hawn min ma jistax il-Ħamis u hawn min ma jistax it-Tlieta, nagħmlu session ta’ erba’ sigħat nhar l-Erbgħa u niġu hawnhekk darba. 
IĊ-CHAIRPERSON: Jien naħseb li jekk niġu darbtejn inkunu għamilna aktar. 

ONOR. CLAYTON BARTOLO: Kif tridu. Jien semplilement qiegħed nissuġġerixxi. 

IĊ-CHAIRPERSON: Mela Wednesday at 1:00 p.m. and Thursday at 2:00 p.m. 

ONOR. KONRAD MIZZI: Min-naħa tagħna confirmed. 

ONOR. ALEX MUSCAT: Sur President, il-Ħamis peress li ma jkollniex seduta fil-Plenarja, niftehmu minn qabel sa x’ħin se ndumu. 

IĊ-CHAIRPERSON: Thursday sal-4:00 p.m. Basta niftehmu u niltaqgħu, mhux niftehmu u ma niltaqgħux. 

ONOR. CLAYTON BARTOLO: Sur President, onestament jien ħsibt li x-xhud kien innotifikat għal għada wkoll. 

ONOR. KONRAD MIZZI: Le, ma kontx. 

ONOR. CLAYTON BARTOLO: Jien hekk ħsibt. 

IĊ-CHAIRPERSON: Ma ġiex avvżat għax għall-argument seta’ ġie u qalilna li lesta l-preżentazzjoni tiegħu u... 

ONOR. CLAYTON BARTOLO: Aħna diġà konna miftehmin li niltaqgħu llum u għada, imma  ħsibt li x-xhud kien diġà nnotifikat għal għada wkoll. 

ONOR. KONRAD MIZZI:  Le, ma kontx, nista’ nagħtik in-notice. 

IĊ-CHAIRPERSON: Is-sitwazzjoni hija riżolta. Ix-xhud jista’ joħroġ. 

ONOR. CLAYTON BARTOLO: Sur President, jekk hija l-intenzjoni tan-naħa tal-Oppożizzjoni li x-xhud jitla’ jixhed darbtejn il-ġimgħa d-dieħla, naqbdu u navżawh mill-ewwel. 

IĊ-CHAIRPERSON: Jien qed neħodha li huwa avvżat. Naturalment xorta nibagħtu n-notifika formalment. 

ONOR. KAROL AQUILINA: Jien xtaqt niġbed l-attenzjoni li għadda l-Milied, għaddiet l-aħħar tas-sena, bdejna sena ġdida u għadna mingħajr id-dokumenti mingħand il-kumpanija. Il-kumpaniji li ndikajna aħna għadhom sal-lum ma tawx id-dokumenti li tlabnihom. L-aħħar dokumenti li taw kienu prattikament nofs tużżana zebras għax ħlief iswed u abjad m’hemmx fihom, kollha maqtugħin, u allura jien qed ninsisti li l-Kumitat issa jerġa’ jibgħat għad-direttur tal-kumpanija, hu min hu, u jesiġi li jġib miegħu d-dokumenti. Ma nistgħux nibqgħu sejrin hekk! 

IĊ-CHAIRPERSON: L-arranġament kien li kellna nibagħtu għas-segretarju tal-kumpanija. Għandek raġun. 

ONOR. KAROL AQUILINA: Xhur għaddew issa. 

IĊ-CHAIRPERSON: Irridu niffissaw seduta ad hoc għal dan l-iskop. F’dan l-istadju l-laqgħa hija konkluża. 

ONOR. CLAYTON BARTOLO: Sur President, ma nafx tridx tibgħat għalih fil-laqgħa li jmiss u nistaqsuh face to face. 

IĊ-CHAIRPERSON: Għalissa nibqgħu hekk. Rigward il-powerpoint presentation li ppreżenta lil dan il-Kumitat is-Sur Apap Bologna qed nifhem li hawn qbil li din tittella’ fuq il-website ta’ dan il-Kumitat. 

ONOR. JONATHAN ATTARD: Kien hemm xi riżervi min-naħa tiegħu? 

IĊ-CHAIRPERSON: Ma naħsibx. Din hija l-powerpoint presentation li saret meta ħabbru l-proġett, jiġifieri ma naħsibx li hemm xi sigriet fiha. 

Nirringrazzjakom.  Il-Kumitat huwa aġġornat għal nhar l-Erbgħa 26 ta’ Jannar 2022 fis-1:00p.m.

Fl-4:12 p.m. il-Kumitat aġġorna. 
